Muyva MUKHETHWA
NbDr MiInN1?

% ...a u vhi wa vha mutangano. Hoyu mutangano u do vha

mutangano wo fhambanaho zwituku na une ra anzela u vha
nawo fhano. Nga maandamaanda, tshifthinga tshothe musi ri tshi
kuvhangana haftha, ndi mutangano wa u. . .u itela phodzo ya
vhalwadze na thodea dzi vhonalaho. Hezwo zwi a themendelwa.
Fhedzi madekwana ano ro thoma mvuseledzo heyi u itela phodzo
ya mbilu, mu—muya wa muthu.

Naho zwo ralo, Murena a tshi funa, nga matsheloni
a Swondaha, tshikoloni tsha Swondaha, nga matsheloni a
Swondaha, ri do vha na thabelo ya vhalwadze na muduba wo
doweleaho wa phodzo, wa Swondaha nga matsheloni, Murena a
tshi funa. Huno masiku haya a ino vhege, ri kombetshedzea nga
maanda u amba nga ha zwithu Zwi Sa Fheli zwa mbi—mbilu.

2 Zwino, ri a divha zwauri musi mu—muvhili wo fhola, hezwo
rothe zwi ri ita uri ri takale, ngauri ri a divha zwauri zwa
vhukumakuma zwi sumbedza uri Mudzimu washu u fhodza
vhalwadze. Fhedzi mulwadze uyo, arali vha lalama, khamusi vha
do dovha vha lwala, khamusi nga vhulwadze honoho vhuthihi
he vha fhodzwa hone, huno hezwo a zwi dzhii phodzo. Maine
u do nea mushonga wa nyumonia, huno khamusi nga murahu
ha maduvha mavhili vha do lovha nga nyumonia nga murahu ha
musi o no bula uri vho takala. Vhu dovha ha bvelela. Fhedzi musi
iyo mbilu yo fhola, zwenezwo-ha ni na, Vhutshilo Vhu Sa Fheli,
ngomu hanu.

3 Huno ndi a tenda uri ri tsini nga maanda na U Da ha Murena
Yesu, zwi a ri kombetshedza u ita zwothe zwine ri nga kona u disa
mbilu inwe na inwe Muvhusoni, na u disa Muvhuso kha vhathu,
uri mimuya yashu i kone u fhodzwa. Ndi a tenda uri muvhili
wa Yesu ndi muvhili u Iwalesaho une nda divha nga hawo; une
wa vha, mu—muvhili, muvhili wa muya wa Kristo kha lifhasi, u
lwala nga maanda.

4 Huno zwino, a ri khou vhamba la u ni fareledza vhusiku,
ngauri vhusiku ha u thoma a ri na lufhera lwa u dzudza khonani
dzashu dzi funwaho. Ri kha mushumo wa u fhata tshivhidzo
tshiswa, thaberenakele khulwane henefhano pulotoni hedzi,
kana hunwe hune Murena a nga sumba; fhedzi u ya nga hune
ra divha, henefhano.

5 Huno zwino ro vhiga mutangano, Lavhuraru u swika
Swondaha. Fhedzi-ha nga Swondaha, ndi u khunyeledza holodei
dza Khushumusi, fhedzi zwi...misi yothe Murena a tshi ri

vhudza uri ri ime, itsho tshi do vha tshi tshifhinga. A ri
divhi uri mvelele dzi do vha dzifhio. Fhedzi ri tshi tenda
uri vhathu hafha thaberenakeleni na zwivhidzo zwithihi na
tshashu, zwine, tshinwe tshazwo ya—ya vha thaberenakele ya
vhukhethwa Utica, tshine Murathu Graham Snelling a vha
mufunzi, na New Albany hune Murathu—Murathu Junie Jackson
a vha mufunzi, na nnda gondoni lihulwane hune Murathu
Ruddell a vha mufunzi. Rine na vhone ri, zwivhidzo zwithihi
zwa iyi thaberenakele, ri khou lingedza u disa. . . vhathu vhashu
kha khwerano ya vhukhwine na Kristo. Heyo ndi ndivho yashu.
Ngauralo ndo nanga u vhala na u funza nga ha, kha masiku a si
gathi a daho. ..

6 Madekwana ano ndi toda u amba nga ha thoho ya: Muya
Mukhethwa Ndi Mini? Huno vhusiku ha matshelo, ndi toda
u rera nga ha: Wo Vha Wo Netshelwa Mini? Huno vhusiku
ha Lavhutanu. . .Huno, kha vharekhodi, a thi todi hezwi zwi
tshi rekhodiwa vhusiku ha Lavhutanu: Ndi Wana Hani Muya
Mukhethwa? na uri Ndi Zwi Divha Hani Musi Ndi Nawo?
Huno ri do tou litsha, zwenezwo ra vhona uri Murena u do ri
khadela kha zwifhio, zwa Mugivhela na Swondaha. Huno nga
matsheloni a Swondaha, tshumelo ya phodzo, na inwe tshumelo
ya tshievangeli ya vhusiku ha Swondaha.

" Huno zwino ri toda munwe na munwe a tshi divha zwauri. . .
Huno ndi a divha uri rikhoda dzi khou tamba lufherani lwa nga
murahu, nahone ri tama u amba hezwi. Ngauri, mitanganoni
heyi ya u rali, lushakani lwa evangeli, ri na vhathu vha
bvaho zwivhidzoni zwa dinomineisheni dzo fhambanaho vho
funzwaho siani lavho la lutendo, munwe na munwe. Huno
hezwo zwo luga. A tho ngo vhuya nda toda u vha na mulandu
wa u zwala mufhirifhiri vhukati ha vharathu. Huno nnda
kha mitangano, ndi tou rera Mafhungo—ngoho mahulwane a
evangeli ya Lunwalo, nga ha zwine vharathu vha tikedzaho
mutangano wanga vha tenda khazwo. Fhedzi, fhano ngomu ha
thaberenakele, ndi—ndi toda u amba nga ha zwine ra tenda.
Ngauralo, arali ni—arali ni sa zwi pfesesi, ndi do takala nga
maanda u vha na lunwalonyana kana ndivhadzo i bvaho kha
inwi, u mmbudzisa mbudziso ya—ya uri ndi ngani ri tshi zwi
tenda nga u ralo. Huno ndi do takalela u lingedza u zwi
talutshedza zwavhudisa u ya nga hune nda kona.

8 Ni a divha, tshivhidzo tshinwe na tshinwe, arali ni si na
pfunzo, a ni tshivhidzo. Ni tea u vha na tshinwe tshithu tshine na
tshi imela, minwe milayo ine na i vhulunga. Huno a hu na ndavha
uri muthu u isa thuso yawe ngafhi kana ndi wa dinomineisheni
ifhio, arali uyo muthu o bebwa nga Muya wa Mudzimu, uyo ndi
murathu wanga kana khaladzi yanga, hu si na ndavha uri. ..
Ri nga di fhambana kha zwinwe zwithu, unga vhubvaduvha
vhu kule na vhukovhela, fhedzi ri kha di vha vharathu. Huno
a thi nga iti tshithu nga nnda ha u thusa uyo murathu u vha na

kutshimbilele kwa tsini, kwa khwine kha Kristo. Huno ndi tenda
uri Mukriste munwe na munwe wa vhukuma, wa ngoho o vha a
tshi do ita zwithihi na izwo kha nne.

9  Zwino, ndo no humbela iyi thaberenakele...Zwino, a ri
khou dzhena kha hezwi u itela fhedzi uri mutangano u lapfese.
Ndi toda u dzhena kha hezwi, huno ndi toda inwi, nahone ndo
ni humbela, u thisa buroho linwe na linwe li re murahu hanu, na
lugisa tshivhi tshinwe na tshinwe, lune ri khou dzhena kha hezwi
nga zwothe zwine zwa vha mbiluni na matshiloni ashu. Ri fanela
u da thano ri na ndivho fhedzi ya u lugisela mbilu dzashu U Da
ha Murena, nahone hu si na inwe ndivho. Huno vhunga ndo no
amba nahone nda bula, zwauri khamusi tshinwe tshifhinga ndi
nga di funza kana nda amba tshinwe tshithu tshine tshi nga vha
tsho fhambana zwituku na zwine munwe-vho, nga ndila ye vha
zwi tenda ngayo. A—a tho—tho ngo dela dandetande, ni a vhona,
ndi—ndi da. . .Ri fhano u dilugisela U Da ha Murena. Huno ndi
elekanya uri tshigwada hetshi tshifuku. . .

10 Ndi na vhanwe vharathu fhano vha re kha madalo vhane nda
vha divha, vha bvaho fhethu ho fhambanaho, huno ri a takala
u vha navho. Huno zwi sa timatimisi matsina atho nnda kha
vhathetshelesi, hu na vhanwe vha bvaho nnda ha dorobo, vha
no bva matungoni a zwidorobo zwashu fhano. Huno ri a takala
u vha na vhoinwi, nahone ri a ni takalela nga maanda, arali ni
tshi ri funa lwo edanaho u da u pfa hezwi zwithu. Mudzimu. . .
Ngavhe ni tshi ya hayani, murathu wanga, khaladzi, na lupfumo
luhulwanesa lune Mudzimu a nga shululela mbiluni yanu, ndi
thabelo yanga.

11 Huno kha thaberenakele iyi thukhu, ndi tshi i vhona ndi
tenda uri ndi inwe ya vhathu vhavhudisa vha re lifhasini,
vha daho kha iyi thaberenakele. Zwino, a tho ngo vhuya nda
ri vhathu “vhothe” vhavhudisa. Ndo ri vhanwe vha vhathu
vhavhudisa kha lifhasi vha ya kha thaberenakele iyi. Fhedzi
duvha na duvha, ndi tshi vhuyelela, u bva kha mutangano u ya
kha mutangano, ndi vhona thodea khulwane ya thaberenakele
iyi, thodea khulwane ngomu hayo, huno hezwo ndi zwa u
dadzwa, kana u dinekedza, vhutshilo ho dziaho, kutshimbilele
kwa tsini na Mudzimu. Huno ndo vha fulufhedzisa u ita hezwi,
u vha na Milaedza heyi u itela vhone. Huno ri takalela u
ni dzhenisa nahone na vha na khwerano na rine nga Ipfi
la Mudzimu, vhunga ri tshi funza nahone ra lingedza u
bvisela nnda.

12 Zwino, masiku mararu a u thoma ri do vha ri sa dzhii thoho
ine ya do rerwa, fthedzi Mulaedza wa u funza u bvaho kha Ipfi la
Mudzimu.

Huno zwino, ngauri, a thi nga do humbela munwe u ita
tshinwe tshine ndi sa do ita nne mune. Huno ino vhege yo tou
vha Khalivari yo fhelelaho kha nne. Ndo do vha tsini ha—ha

u xelelwa nga muhumbulo, sa zwine ndi nga zwi vhekanyisa
zwone, u swika ndi tshi vha tsini na u tanganana. Fhedzi ndo no
kumedza tshothe lutamo lunwe na lunwe, na tshinwe na tshinwe
tshine nda divha nga hatsho, kha Murena.

13 Vhunwe vhusiku, zwitukunyana murahu ha vhukati ha
vhusiku, nne na mufumakadzi, nga murahu ha u dzedza, na u
rabela na u amba na Murena, kha tshidulo tshituku ngomu. . .
lufherani lwashu Iwa nga phanda, ri na Bivhili mbili dzo
vulwaho, ra dinekedza hafthu ha Mudzimu, u itela tshumelo
yo fhelelaho, uri ri kumedze lufuno lwashu, na zwothe, na
muhumbulo munwe na munwe u songo daho, na u shumela
Murena Yesu.

Huno ndi fulufhela uri hezwo zwo vha zwe na diimisela, na
inwi-vho, zwauri no ita zwenezwo zwithihi. Zwenezwo musi ri
tshi da madekwana a namusi, ri da ntha ha mavu makhethwa,
vhukati ha vhathu vhe vha vha vha tshi khou rabela, na u
didzima, na u ita pfumedzano, na u dilugisela u tanganedza
tshinwe tshi bvaho kha Mudzimu. Huno ndi a zwi divha zwauri
a no do da o farwa nga ndala a nga si fuwe e na ndala, fhedzi
Mudzimu u do mu fusha nga Tshinnkwa tsha Vhutshilo.

14 Zwino, phanda ha musi ri tshi vhala kha Bugu khethwa
Yawe, kha ri kotamise zwifhatuwo zwashu lwa tshifhinganyana
ri rabele.

15 Murena, ho no itwa thabelo ngomu fhethu hatha madekwana
ano. Hono di vha na. . .nyimbo dza Tsioni dzo no di imbiwa nga
vhana Vhau. Mbilu dzavho dzo no di takulwa. Huno ro da fhano
u dinekedza kha Iwe, na u luvha Iwe zwi tshi bva vhudzivhani ha
mbilu dzashu. Huno ri khou huwelela hezwi uri i vhe khumbudzo
kha Iwe, Murena, zwauri Wo amba musi Wo dzula ntha ha thavha
huno wa funza vhafunziwa Vhau, “Vha mashudu ndi avho vhane
vha farwa nga ndala na dora la u luga, ngauri vha do fushwa.”
Wo zwi fulufhedzisa, Murena. Ri da madekwana ano ri na mbilu
dzo vuleaho. Ri khou da, ri na ndala nahone ri na dora, huno ri a
divha uri U do khwathisa pfuluthedziso Yau.

16 Unga ri tshi lingedza u vula masiatari aya makhethwa a
Bivhili, u vhala Khayo zwi re ngomu, ngavhe Muya Mukhethwa
a tshi tou Li isa kha mbilu inwe na inwe. Ngavhe iyo Mbeu i
tshi wela fhasi ngomu-ngomu, lutendoni Ilwo pfumaho lune Iwa
do bveledza pfulufhedziso inwe na inwe ye Ipfi la ita. Ri pfe,
Murena, huno ri tanzwe, nahone u ri linge. Huno arali hu na
tshinwe tshithu tshi songo kunaho malugana na rine, Murena,
tshivhi tshinwe na tshinwe tshi songo buliwaho, tshinwe
na tshinwe tshi songo lugaho, tshi dzumbulule zwenezwino,
Murena, ri do tshimbila ro livha huno ra tshi ita, ngauri ri a
limuwa uri ri khou tshila tsini na U Da ha Murena Yesu. Huno
ro no, Oo Mudzimu Mukhethwa, ida tsini na u lulama Hau—

Hau madekwana ano, huno ri humbela u dikumedza huswa, na u
dinekedza, na u dala nga Muya Mukhethwa matshiloni ashu.

17 Ri tshi vhona mililo ya mvuseledzo i tshi thoma u thothela,
kha ri posele khuni dza Ipfi, uri Li dugise mulilo muswa, uri
mbilu dzashu dzi dale mafulufulu. Ri ite vhakhethwa, Murena,
nga Ipfi Lau la thengo khulu na Malofha Au, na khathutshelo
Yau, ri a humbela. Huno ndivhuwo dzothe na thendo dzi do vha
Dzau. Tusa u humbulela hothe mbiluni dzashu. Ri tanzwe, Oo
Murena. Ri nee mbilu dzo tambaho, na zwanda zwo kunaho, na
mihumbulo yo kunaho, uri ri kone u da ngomu fhethu hukhethwa
Hau, masiku a tshi tevhekana, ro takala nahone ro dala Muya
Wau. Ri humbela hezwi Dzinani la Yesu, nahone ri tshi itela
Ene. Amene.

18 Ndi tama u vhala Ipfi zwenezwino. Huno musi...Ndi ni
humbela u da na Bivhili dzanu, penisela dzanu, mabammbiri
anu, u itela Manwalo. Arali ni tshi takalela u ralo, zwi do vha
zwavhudi nga maanda. Huno zwino musi ni tshi khou ya kha
ndima ya 7 ya Mishumo, u thoma ngayo; u thindula mbudziso,
kana u thoma nga u fhindula mbudziso: Muya Mukhethwa
Ndi Mini?

19 A huna tshine tsha do kunda Sathane, a ho ngo vhuya ha vha
na tshithu kha lifhasi tshe tsha do vhuya tsha kunda Sathane,
u fana na Ipfi la Mudzimu. Yesu o Li shumisa ndwani Yawe
khulwane; A ri, “Ho nwaliwa. ..”

20 Huno matsheloni ano, musi ndo vha ndi tshi khou
thetshelesa, maduvhani a si gathi o fhiraho, kha khasho ye ya
pfala i tshi toda u anetshela uri tsiko i tou bva kha minwe miora
ye ya vhudzulekanywa huthihi, na inwe fosifeithi, na dzinwe
khemikhala dzi si gathi dza lifhasi, huno vhududo ha litalazaza
ha sika mbeu ya vhutshilo huno ha bveledza vhutshilo. Zwi
seisa hani! Musi, litalazaza li do vhulaha mbeu inwe na inwe ya
vhutshilo. Vheani mbeu nnda kha litalazaza, li do i vhulaha na
zwenezwo. Huno a hu na tshithu tsho raloho; thedzi Sathane u
khou lingedza u posa hezwo kha nne. Huno nga murahu ha musi
ndo no isa Rebekah wanga mutuku tshikoloni matsheloni ano,
nahone ndi ndilani ya u vhuya, nda thoma u lidza hathu radio;
huno nda elekanya uri ndi do dzhena kha zwila zwithu hafhu,
ngauralo nda mbo dii dzima.

Huno musi ndi tshi gonya na tshitarata, Sathane a ri kha
nne, ari, “U a zwi divha uri uyu Munna ane wa mu vhidza Yesu
o vha e munna zwawe unga, linwe duvha misini Yawe, unga
Billy Graham kana Oral Roberts. O vha a tshi tou vha munna
zwawe we vha thoma u vha na vhathu vha si gathi vha thoma u
Mu kuvhanganela na u amba uri Ndi Munna muhulu, huno nga
murahu ha tshithinganyana A mbo vha muhulwane, nahone A
mbo vha mu—mudzimu khavho. Huno zwino zwo phadalala na
shango lothe, tshe A lovha, huno ndi zwenezwo fhedzi.”

21 Nda elekanya, “Ndi iwe mudzia-u-zwitha hani!” Huno
nda mbo rembuluwa musi ndi tshi khou buda Tshitarata tsha
Graham. Nda ri, “Sathane, iwe ane wa khou amba na luvalo
lwanga, ndi tama u u vhudzisa zwithu zwi si gathi. Ho vha hu
nnyi we vhaporofita vha Vhaheberu vha mu amba uri u do da?
Mesia o doliswaho o vha e nnyi? Ho vha hu na mini kha avho
vhanna vho Mu vhonaho a sa thu da huno vha amba nga ha
vhutshilo Hawe, minwaha ya zwigidi A sa thu da fhano? Ndi nnyi
we a tou zwi bvumba nga u tou ralo? Huno musi A tshi da, vho
ri ‘O vhalwa na vhatshinyi,’ huno A ralo. ‘O rungelwa vhutshinyi
hashu,” huno A ralo. ‘O ita tshalo Tshawe na vhapfumi, fhedzi
O do vuwa, nga duvha la vhuraru,’ huno O ralo. Huno O mbo
fuluthedzisa Muya Mukhethwa, huno ndo U wana. Ngauralo ni
nga kha di futshela kule Nawo, ngauri ho nwaliwa kha Ipfi, huno
Ipfi linwe na linwe ndi la ngoho.” A mbo fuwa. Itounu mu nea
Ipfi, helo li a zwi ita. Ha koni u kondelela ilo Ipfi, ngauri Lo
hevhedzwa.

Kha ri thome u vhala madekwana ano kha ndima ya 7 ya
Bugu ya Mishumo.

Zwenezwo tshifhe muhulwane a ri, Naa izwi zwithu
zwo ralo?

Huno a ri, Vhanna, na vharathu, na Kkhotsi,
thetshelesani; Mudzimu wa vhugala o divhonadza kha
khotsi ashu Abrahamu, musi o vha e Mesopotamia, a sa
athu dzula Harani.

Huno a ri khae, Ibva shangoni lau, na kha lushaka
lwau, huno u de ngomu ha shango line Nda do u
sumbedza.

A mbo bva kha shango la Vhakaladea, huno a dzula
Harani: huno u bva afho, musi khotsi awe o no lovha,
a mu pfulusela kha shango ili, line zwa zwino na dzula
khalo.

Huno ho ngo mu nea ifa ngomu halo, hai, na hu
linganaho lwayo lwawe: naho zwo ralo o fulufhedzisa
uri u do mu nea lone la vha lawe, na kha mbeu yawe 1
mu tevhelaho, musi o vha a sa thu vha na nwana.

...Mudzimu a amba nga heyi ndila, Uri mbeu yawe
i do dzula shangoni lisili; na zwauri vha tea u vha disa
vhuthubwani, nahone vha tambudzwa lwa minwaha ya
madana mana.

Huno lushaka lune vha do vha vhuthubwani Ndi do lu
hatula, u ralo Mudzimu: huno nga murahu ha hezwo vha
do bva, huno vha ntshumela kha shango lino.

Huno a mu nea mulanga wa u rubisa: huno nga u ralo
Abrahamu a beba Isaka, huno a mu rubisa nga duvha

la vhutanu na vhuraru; huno Isaka a beba Yakobo; huno
Yakobo a beba vhokhotsi vha fumi-mbili.

22 Kha hafha fhethu, ri tama u swikelela thoho, ine nda
elekanya uri ndi thoho ya vhudisa ya namusi, ya...Muya
Mukhethwa Ndi Mini? Naa Ndi Mini? Huno, zwino, ndivho yo
itaho uri ndi dzhie thoho idzi nga u tevhekana nga heyi ndila,
ni nga si kone u da na tanganedza Muya Mukhethwa ni sa divhi
zwine Wa vha zwone. Huno ni nga si kone u U tanganedza, arali
ni tshi divha zwine Wa vha zwone, nndani ha musi ni tshi tenda
uri Wo nekedzwa inwi, na uri Ndi wanu. Huno, zwenezwo, ni nga
si kone u divha uri kana no U wana, kana hai, nndani ha musi ni
tshi divha mvelele dzine Wa disa. Ngauralo arali no divha zwine
Wa vha zwone, na zwauri U ya kha nnyi, na zwauri U disa nyito
ithio musi U tshi da, zwenezwo ni do divha zwe na wana musi ni
tshi U wana. Ni a vhona? Hezwo zwi do tou zwi dzudzanya.

23 Unga ndo vha ndi tshi khou amba na Murathu washu
Jeffries namusi, huno a ri, “Ndo vha ndo takalela u vha
mutanganoni madekwana ano, fhedzi ndi do vha henengei
vhusiku ha matshelo.” Ho ngo zwi divha uri mutangano wo
vha u tshi khou bvela phanda, ngauri a ro ngo zwi divhadza;
henefhano. Vhanwe vha. . . Murathu Leo na vhanwe vho nwalela
dzinwe khonani dzashu huno vha dzi vhudza, dzi re nnda ha
dorobo. Zwo luga, ngauri ro vha ri si na lufhera.

24 Zwino nda ri, “Murathu Jeffries, arali na nthumela fhasi u
ya u bommba tshinwe tsha zwisima zwanu zwa ole, huno nda
vha ndi sa divhi tshithu nga hazwo, zwa vhukuma ndi do zwi
thuthubisa. Ndi nga di monisa khii i si yone kana nda ritha
mutshini u si wone. Ndo do tea u divha uri zwi itwa hani phanda
ha musi ndi tshi zwi ita.”

Huno heyo ndi ndila i fanaho na ya u tanganedza Muya
Mukhethwa. Ni tea u divha tshine na khou dela tshone, na ndila
ya u Tshi tanganedza, na zwine Tsha vha zwone.

Zwino, tsha u thoma, Muya Mukhethwa wo fuluthedziswa.

25 Ro vha ri tshi nga dzhia vhege dza fumi huno ra si
vhuye ra...ra tou pfuka lumeme lwa iyi thoho, zwine Muya
Mukhethwa wa vha zwone. Fhedzi, tshithu tsha u thoma, ndi
toda u i swikelela Iwo edanaho fhedzi u nea mavhala a nngwe
vhusiku vhunwe na vhunwe, zwenezwo nda vhona vhusiku vhu
tevhelaho arali hu na dzimbudziso.

26 Ndi vhangana ngomu haftha vha sa athu tanganedza Muya
Mukhethwa, vho no lovhedzwaho nga Muya Mukhethwa?
Imisani zwanda zwanu; ni a zwi divha zwauri a ni athu. Edzonu
vhona zwanda.

Zwino ndi todou amba nga Hawo, Muya Mukhethwa
sa tshiga, ngauri Ndi tshiga. Ri a limuwa zwauri, zwauri
pfulufhedziso dzothe ro dzi newa nga...Abrahamu o vha
e khotsi a pfulufhedziso, ngauri Mudzimu o nea Abrahamu



8 IPFI .LO AMBIWAHO

pfulufhedziso na kha Mbeu yawe i mu tevhelaho. Pfulufhedziso
yo itwa “kha Abrahamu na kha Mbeu yawe.” Huno tshiga hetshi
ndi tsha vhathu vha mulanga.

27 Zwino, hu na phambano khulwane vhukati ha Mukriste
zwawe na Mukriste o dalaho Muya Mukhethwa. Huno zwino ri
khou ya u wana hezwi kha Lunwalo, huno ra zwi vhea zwazwo
kha Lunwalo kokotolo. Tsha u thoma, hu na Mukriste a bulaho
u vha Mukriste. Fhedzi arali hoyu Mukriste a sa athu dala Muya
Mukhethwa, u tou vha ndilani ya u vha Mukriste. Ni a vhona?
U bula uri u a U tenda; u khou shumela thungo Yawo, fhedzi
Mudzimu ha athu mu nea hoyu Muya, wa Muya Mukhethwa. Ha
athu swikelela itsho tshipikwa na Mudzimu, tshe Mudzimu a tshi
dzhiela ntha.

28 Ngauri, hezwo, Mudzimu o ita mulanga na Abrahamu,
nga murahu ha musi O no vhidza Abrahamu, zwine zwa vha
tshifanyiso tsha u vhidza mutendi namusi.

O vhidza Abrahamu, huno Abrahamu o tutshela shango lawe
a ya shangoni lisili, u dzula vhukati ha vhatsinda, huno izwo
zwo vha zwi tshifanyiso tsha musi Mudzimu a tshi vhidza muthu
uri a litshe tshituhu tshawe, a rembuluwe kha tshivhi tshawe.
Zwenezwo u furalela gogo le a vha e khalo, u tshila ngomu ha
gogo liswa, vhukati ha tshakha ntswa dza vhathu.

Huno zwenezwo nga murahu ha musi Mudzimu o wana uri
Abrahamu u a fulufhedzea kha pfulufhedziso ye Mudzimu a mu
nea, ya uri u do vha na nwana, na zwauri nga hoyu nwana lifhasi
lothe li do fhatutshedzwa, zwenezwo Mudzimu A khwathisedza
lutendo lwawe nga u mu nea tshiga, huno itsho tshiga tsho
vha tshi tsha u rubisa. Huno u ruba ndi tshifanyiso tsha Muya
Mukhethwa.

29 Ndimana zwadzo dzenedzo dzi tevhelaho dza ndima iyi ine
ri kha di bva u i vhala, arali ni tshi toda u i nwala fhasi. Huno
yone. . .Stefano ori, kha ndimana ya 51:

Vhoinwi wvha mitsinga yo omaho...ni songo
rubiswaho ngomu ha mbilu na dzindevheni, ni dzulela
u hanedza Muya Mukhethwa: sa zwe vhokhotsi anu vha
ita, ni ita nga u ralo.

30 U ruba ndi tshifanyiso tsha Muya Mukhethwa. Huno
Mudzimu o nea Abrahamu tshi—tshiga tsha u rubisa nga murahu
ha musi o no tanganedza Mudzimu u ya nga ha pfulufhedziso
Yawe huno a pfulutshela shangoni lisili. Ni a vhona? Ho vha
hu tshiga.

Huno vhana vhawe vhothe, na mbeu yawe i mu tevhelaho,
vha tea u vha na hetshi tshiga namani dzavho, ngauri tsho vha
tshi tshitaluli. Tsho vha tshi tsha u vha fhandekanya na vhanwe
vhathu vhothe, hetshi tshiga tsha u rubisa.

31 Huno itsho ndi tshone tshine Mudzimu a tshi shumisa
namusi. Ndi tshiga tsha u rubiswa ha mbilu, Muya Mukhethwa,
ndi tshine tsha ita Tshivhidzo tsha Mudzimu u vha Tshivhidzo
tsho khaukanaho na ndaela dzinwe dzothe, thendo na
dzidinomineisheni. Vha ngomu ha tshakha dzothe dza
dzidinomineisheni, fhedzi naho zwo ralo ndi vhathu vho
khaukanaho na vhanwe. Ntendeleni ndi ambe na munna
miniti mivhili, ndi nga ni vhudza uri kana o tanganedza Muya
Mukhethwa kana hai; ngauralo na inwi ni nga ralo. U a vha
fhandekanya. Ndi luswayo. Ndi tshiga. Huno Muya Mukhethwa
ndi tshiga. Huno ndi. . .

Nwana munwe na munwe we a hana u rubiswa kha
Testamente Ndala, he ha vha hu murunzi wo rangelaho Muya
Mukhethwa, o tumulwa vhukati ha vhathu. Ho ngo kona u vha
na khwerano na vhanwe vha tshivhidzo, arali o hana u rubiswa.

Zwino hezwo zwi vhandekanyeni na zwa namusi. Muthu ane
a do hana u tanganedza ndovhedzo ya Muya Mukhethwa, a nga
si vhe na khwerano vhukati ha avho vha re na Muya Mukhethwa.
Ninga si tou kona uzwiita. Nitea uvha tsiko. U fana, zwi. . .

32 Mme anga hangei vho vha vha tshi dzulela uri, “Zwinoni
zwa murivha muthihi zwi thufha zwothe.” Zwo luga, ndi murero
wa kale, fhedzi ndi wa ngoho. Inwi a ni vhoni maivha na
mafunguvhu zwi tshi konana. Zwiliwa zwao zwo fhambana.
Mikhwa yao yo fhambana. Madzangalelo ao o fhambana.

Huno hezwo ndi nga ndila ine shango la vha ngayo na
Mukriste musi no no rubiswa nga Muya Mukhethwa, zwine zwa
amba uri, “u tshetshekanya nama.”

33 U rubiswa ho itwa fhedzi kha munna. Fhedzi arali
mufumakadzi o vha o malwa nga munna, o vha e murado wawe,
o vha o rubiswa nae. Ni a elelwa, kha Timotheo, he henengei
ngomu La ri, “Naho zwo ralo u do tshidzwa e kha u beba vhana,
arali a tshiisa phanda na lutendo na vhukhethwa o divudela.”

3¢  Zwino, u ruba. Ni a divha musi...Sara o sea e denndeni
murahu hawe, a tshi itiswa nga mulaedza wa Murunwa, musi
O ri, “Abrahamu,” a sa divhi uri ho vha hu nnyi, mutsinda, “u
ngathi mufumakadzi wau, Sara?” O zwi divha hani uri o vha e
na mufumakadzi?

3% Unga Yesu o ri, “Unga zwe zwa vha zwi tshi itwa
maduvhani a Loto, ngauralo zwi do ralo u dani ha Murwa
wa muthu.” Elelwani, zwiga izwo a zwo ngo kumedzelwa
Sodoma na Gomora, shangoni, vhukati ha vharereli. Fhedzi
zwo kumedzelwa Vhanangiwa, vho vhidzelwaho nnda. Huno
Abrahamu o vha o vhidzelwa nnda. Huno ipfi tshivhidzo li
amba “o vhidzelwaho nnda; o fhandekanywaho,” sa Abrahamu
o difhandekanya nahone o no rubiswa.

Huno zwenezwo musi Sara o sea mulaedza wa Murunwa,
Mudzimu o vha a tshi do vha o mu vhulaha na zwenezwo; thedzi

Ho ngo kona u dina Sara a sa dini Abrahamu, ngauri vho vha
vhe vhathihi. O vha e murado wawe. “A ni tsha do vha vhavhili,
fhedzi muthihi.”

36 Ngauralo, u ruba, Muya Mukhethwa namusi u rubisa mbilu.
Huno ndi tshiga, tshiga tsho newaho.

Linwe duvha munwe muthu ori. . . Ndi tou dovholola hezwi,
hu si sa muswaswo. Ngauri, ndi ngoho, fhedzi zwi pfala sa
muswaswo. Unga ndo no amba lunzhi, hatha a si fhethu ha
miswaswo. Fhedzi ho vha hu na Mudzheremani mutuku nnda
ngei West Coast, he ra vha ri hone. O tanganedza Muya
Mukhethwa. Huno o tshimbila na tshitarata, a tshi tshimbila
tshipida tshituku, huno a imisa zwanda zwawe a amba nga
dzindimi. Huno o vha a tshi gidima, a tshi fhufha, nahone a tavha
mukosi. Huno e mushumoni, a tshi isa phanda ngaurala, mune
wawe vha ri khae, “Wo vha u ngathi?” Ndi—ndi funa atho fhethu
he wa vha u hone. Vha ri, “Ni fanela u vha no vha no tsela vhukati
ha tshigwada hetshila tsha dzinatsi.”

Ari, “Zwenezwo vha humbula uri ndi dzinatsi?”
Vhari, “Zwa vhukuma, vha zwenezwo.”

3 A ri, “Zwo luga, Murena kha a rendwe malugana na
dzinatsi!” Huno a ri, “Vha a divha ndi mini? Natsi dzi tamba
tshipida tshihulwane.” A ri, “Sa tsumbo, tshiendedzi, vha bvisa
natsi dzothe khatsho, a vha tshe na tshithu nga nnda ha
‘swangwangwa.”” Ngauralo hezwo zwo todou vha zwone.

38 Ni vha o shandukaho musi Muya Mukhethwa u tshi da kha
inwi, u swikela ngelekanyo ya lino shango i sa ni takaleli, huno
vha lwa na inwi, nahone a vha todi u shumisana na inwi, na
khathihi. No bebwa kha linwe Shango. Ni tou vha mubvakule,
ni do nana u vha mubvakule ka-fumi, arali ni tshi nga ya
madzinguni a kule o tandavhuwaho a mataka a Afurika. Ni vha
munwe-vho musi Muya Mukhethwa u tshi da, huno Ndi tshiga.
Ndi luswayo. vhukati ha vhathu.

39 Zwino, inwi ni ri, “Zwenezwo, Mukomana Branham, tshila
tshiga tsha u ruba tsho newa Abrahamu?” Ndi ngoho. “Na Mbeu
yawe?” Ee.

40 Zwo luga, zwino ri khou ya u vula kha Vhagalata, ndima ya
3, ndimana ya 29, huno ri vhone ndila ine izwo zwa do ri kwama.
Vhagalata 3:29, huno kha ri tou vhona ndila ine u ruba hohu ha
do kwama Wannda, arali ri Vhannda; zwine, nga mbebo ya mupo
ra vha zwone.

Zwino, tsha u thoma, ndi foda u vhala ndimana ya 16.

Zwino kha Abrahamu na mbeu yawe ho itwa
pfulufhedziso. (Abrahamu na mbeu yawe!) Ho ngo ri,
Na kha dzimbeu, . . .

Lu tou vha lushaka lunwe na lunwe lwa. . .i ri ni, “Oo, ndi
mbeu dza Abrahamu, na nne-vho.” Hai. Kha “Mbeu,” Mbeu ya
Abrahamu!

...Hu si kha dzimbeu, sa dza vhanzhi; fhedzi sa ya
muthihi. Na kha—kha vhone. . .Na kha mbeu yau, ine
ya vha Kristo.

41 Kristo o vha e Mbeu ya Abrahamu. Ni a zwi tenda izwo?
[Tshivhidzo, “Amene.”—Mudz.] Zwo luga, zwino kha ri ye kha
ndimana ya 28 na 29.

A hu tshe na Muyuda kana Mugerika, a hu tshe na
muvhoxwa kana o vhofholowaho, a hu tshe na munna
kana musadzi: ngauri rothe ri vhathihi kha Kristo Yesu.

Huno arali ni vha Kristo, zwenezwo ni mbeu ya
Abrahamu, nahone ni vhalaifa u ya nga pfulufhedziso.

Ri dzhia hani “Mbeu ya Abrahamu”? Nga u vha kha Kristo,
zwenezwo ri Mbeu ya Abrahamu. Huno Mbeu ya Abrahamu yo
vha i mini? Unga, ri nga di bvela phanda kha Vharoma 4 na
fhethu ho fhambanaho.

Abrahamu ho go vhuya a tanganedza pfulufhedziso musi
o rubiswa. U sumbedza uri u ruba ho vha hu tshi tou vha
tshifanyiso, o tanganedza pfulufhedziso phanda a tshi rubiswa.
Huno ho vha hu tshifanyiso, tsha u dzhielwa ntha ha lutendo
lwawe lwe a vha e nalwo phanda ha musi a tshi rubiswa.

42 Zwino, musi ri kha Kristo, ri vha Mbeu ya Abrahamu nahone
ri vhalaifa na Kristo, ngauralo, a zwi na ndavha uri ri vhonnyi,
Muyuda kana Wannda.

Huno, “Mbeu ya Abrahamu,” Mbeu ya Abrahamu i na
lutendo lwa Abrahamu, ane a dzhia Mudzimu u ya nga Ipfi Lawe.
Hu si na ndavha uri Li vhonala li tshi seisa hani, uri ni difara
hani nga ndila i songo doweleaho, uri Li ni ita a songo doweleaho
hani, ni dzhia Mudzimu u ya nga Ipfi Lawe ni si na ndavha na
tshinwe tshithu.

43 Abrahamu e na minwaha ya fusumbe-thanu, na Sara e na
furathi-thanu, o dzhia Mudzimu u ya nga Ipfi Lawe, huno
tshinwe na tshinwe tshe tsha fhambana Nalo a tshi dzhia unga
tsho vha tshi songo ralo. Naa ni humbula uri vhomaine vho
elekanya mini, vha ilo duvha? Naa ni humbula uri vhathu vho
elekanya mini, musi vho no vhona mukalaha, e na minwaha
ya fusumbe-thanu, a tshi mona-mona a tshi renda Mudzimu,
uri o vha a tshi “khou ya u vha na nwana” nga mufumakadzi
wawe, huno ene e na minwaha ya furathi-thanu, ho no fhela
minwaha ine ya todou swika fumbili-thanu o pfukiwa nga zwa
vhafumakadzi? Fhedzi, ni a vhona, lu ni ita uri ni difare nga ndila
i kanukisaho, lutendo lwa Abrahamu.

44 Huno musi no rubiswa nga Muya Mukhethwa, U ita
tshenetsho tshithihi kha inwi. U ni ita uri ni ite zwithu zwe ni

si humbule uri ni nga zwi ita. U ni ita uri ni dzhie pfuluthedziso
ya Mudzimu huno ni tende Mudzimu.

45 Zwino, hathu U, nga nnda ha pfu—pfulufhedziso na tshiga,
U dovha wa vha luswayo. Zwino arali ni tshi do ya na nne kha
Vharoma. Tsha u thoma, ndi foda ni tshi ya na nne kha Vhaefesa
4:30, huno ri vhale hafha lwa tshifhinganyana. Vhaefesa 4:30 i
amba heli.

Zwino, no no pfa vhathu vhanzhi nga maanda vha tshi
amba uri zwithu zwo fhambanaho ndi tswayo. “Arali ni tshi
dzhena tshivhidzoni, ni na luswayo lwa tshivhidzo.” Huno
vhanwe vhathu vha ri, “Ndi u vhulunga linwe duvha, duvha la
savhatha, ndi lwone—ndi lwone luswayo lwa Mudzimu.” Vhanwe
vhavho vha ri, “Arali ri tshi dzhenisa vhurado hashu kha inwe
dinomineisheni, ro shatelwa ngomu ha Muvhuso wa Mudzimu.”

46 Zwino, Bivhili yo ri, “Ipfi ]a muthu munwe na munwe nga li
vhe mazwifhi, huno la Mudzimu li vhe Ngoho.” Zwino, Vhaefesa
4:30 i vhalea nga u tou rali:

Huno ni songo tungufhadza Muya mukhethwa wa
Mudzimu, we ngawo na swaelwa duvha la thengululo.

47 Ndi khou ya u halifhanyana kha heli zwino, li nwaleni.
Zwino, vhoinwi vharathu vha mulayoni edzonu fhumula lwa
tshifthinganyana. Ni a vhona? No zwi dzhiela nzhele uri lula
luswayo lu dzhia tshifhinga tshingafhani? Hu si u swika kha
mvuseledzo i tevhelaho, hu si u swika tshifthingani tshi daho
tshinwe tshi tshi khakhea. “U swika duvha la thengululo
yanu,” ndi hune na swika hone no swaiwa. “U swika duvha la
thengululo yanu,” musi no rengululwa u vha na Mudzimu ntha,
ndi hune Muya Mukhethwa wa ni swaya u swika hone. Hu si u
bva kha mvuseledzo u ya kha mvuseledzo; fhedzi u bva Vhu Sa
Fheli uya Vhu Sa Fheli, no swaiwa nga Muya Mukhethwa.

Ndi zwine Muya Mukhethwa wa vha zwone, Ndi luswayo
lwa Mudzimu, zwauri O wana...no wana u kKhathutshelwa
matoni Awe, na uri U a ni funa, na zwauri U a ni tenda,
huno O vhea luswayo Lwawe kha inwi. Luswayo ndi mini,
munwe na munwe? Mulandu, luswayo lu sumba kana lu amba
“mushumo wo fhelelaho.” Amene. Mudzimu o ni tshidza, o ni ita
mukhethwa, o ni kunakisa, o wana u takalelwa nga inwi, nahone
o ni swaya. O fhedza. Ni tshibveledzwa Tshawe u swika duvha la
urengululwa hanu. Tsho swaiwaho ndi “tshithu tsho thelelaho.”

Muya Mukhethwa ndi mini? Ndi tshiga. Ri khou do dzhena
kha ilo ngavhuyanyana, kha munwe Mulaedza, tshiga tshe Paulo
a amba nga hatsho. Ndimi dzo vha dzi tshiga kha vhatendi. . .
kana vha sa tendiho.

48 Zwino dzhielani nzhele, fhedzi, kha heli, Muya Mukhethwa
ndi tshiga. Ndi amba. ..Huno Muya Mukhethwa ndi luswayo.
Ndi tshiga tshe Mudzimu a nekedza vhana Vhawe vho
nangiwaho. U Tshi hana, ndi u tumulwa kha vhathu; huno u Tshi

tanganedza, ndi u khaukana na shango na zwithu zwothe zwa
shango, na u vha tshibveledzwa tshe Mudzimu a vhea luswayo
lwa u tshi themendela.

49 Ndo vha ndi tshi anzela u shuma tshiporoni nnda hangei na
Harry Waterberry, huno ro vha ri tshi tsa ra yo laisa modoro.
Murathu wanga, Doc, o ima murahu hangei, u thusa u laisa
mimodoro. Musi modoro u tshi laisiwa, vha tola uyo modoro,
muingameli, huno arali a wana tshinwe tsho vhofholowaho, hune
tsha do wa nahone tsha vundea, kana tshinwe tshithu tshine tsha
do tshinyadza; ha nga do swaya uyo modoro u swika uyo modoro
u tshi pakiwa tshothe u swika wo no pakwa nahone nga ngona,
uri u dzinginyea ha lwendo hu sa dzindele tshibveledzwa tshine
tsha vha nga ngomu.

50 Ndi zwine ngazwo ri sa swaiwe nga maanda; a ri londi
zwithu. Musi Muingameli a tshi sedzulusa, u tola vhutshilo hanu,
u vhona arali ni sa londi zwituku zwithu, u sa londa zwituku
vhutshilo hanu ha thabelo, u sa londa zwituku idzo mbiti, u
sa londa zwituku ulwo lulimi, u amba nga ha vhanwe, A nga
si vhuye a swaya modoro. Dzinwe ndowelo dza tshika, zwinwe
zwithu zwo vhifhaho, munwe muhumbulo wo vhilinganaho, A
nga si kone u swaya modoro.

Fhedzi musi O wana tshinwe na tshinwe tshi vhudzuloni
hatsho, Muingameli, U mbo di u swaya. Munwe muthu a songo
shatulula luswayo ulwo u swikela modoro uyo wo no swika vhuyo
he wa shatelwa hone! Khezwo. “Ni songo kwama vhadodzwa
Vhanga; vhaporofita Vhanga ni songo vha vhaisa. Ngauri Ndi
ri kha inwi, zwi do vha khwine kha inwi guyokuyo lo kungelwa
mukuloni wanu, huno na nweliswa khothe vhudzivhani ha
Iwanzhe, vhudzuloni ha u vhuya na lingedza u khukhulisa kana
u dzinginyisa zwituku vha si gathi vha avha vho swaiwaho.” Ni
a zwi vhona uri zwi amba mini?

51 Ndi zwine Muya Mukhethwa wa vha zwone. Ndi
khwathisedzo yanu. Ndi tsireledzo yanu. Ndi thanzi yanu. Ndi
luswayo lwanu. Ndi tshiga tshanu, tsha uri, “Ndi ya Tadulu.
A thi londi uri diabolo u ri mini! Ndi ya Tadulu. Mulandu? O
ntswaya. O nnea Wone. O ntshatela Muvhusoni Wawe, huno ndi
ya Vhugalani! Mimuya kha i vhudzule, litshani Sathane a ite
zwine a toda u ita. Mudzimu o no di ntswaya u swika duvha la
thengululo yanga.” Amene! Ndi zwine Muya Mukhethwa wa vha
zwone. 0o, ni tea u U foda. A thi koni u ya phanda ndi si Nawo.
Hu nga ambiwa zwinzhi henefho, fhedzi ndi a fulufhela uri ni a
divha zwine nda khou amba nga hazwo.

52 Zwino, hafhu, kha ri wvule kha Yohane 14, lwa
tshifhinganyana. Ndi tou funa Ipfi! Ndi Ngoho.

53 Zwino, Muya wa Mudzimu, Muya Mukhethwa, Muya
Mukhethwa ndi mini? Ndi Muya wa Kristo ngomu hanu. Zwino,
phanda ha musi ri tshi vhala, ndi tama u amba maipfi a vhupfiwa

hanga a si gathi hatha. Muya Mukhethwa ndi mini? Ndi luswayo.
Muya Mukhethwa ndi mini? Ndi mulanga. Muya Mukhethwa
ndi mini? Ndi tshiga. Zwenezwo Muya Mukhethwa ndi mini?
Ndi...Muya wa Yesu Kristo ngomu hanu. Ni a vhona? “Lwa
tshifhinganyana,” Yesu o ri, “huno shango a li tsha Mmbona,;
fhedzi ni do Mmbona, ngauri Ndi do vha na inwi, na ngomu hanu,
u swika vhufheloni ha shango.” Muya wa Mudzimu Tshivhidzoni
Tshawe!

3¢ Zwo itelwani? O zwi itelani? Hezwi ndi zwituku nga ha thoho
ya vhusiku ha matshelo. Fhedzi O zwi itelani? Mulandu O ita,
mulandu Muya Mukhethwa wo. . . Mini, Wo dela mini? Wo dela
mini ngomu hanu, Wo dela mini ngomu hanga? U isa phanda
mishumo ya Mudzimu.

5%  “Ndi dzula ndi tshi ita zwine zwa takadza Khotsi Anga. A
thi di u ita lufuno Lwanga, thedzi lwa Khotsi we a Nthuma.
Huno Khotsi we a Nthuma u na Nne; huno unga Khotsi Anga
o Nthuma, na Nne ndi a ni ruma.” Yawee, nnenne! [Mukomana
Branham u vhanda zwanda zwawe luvhili—Mudz.] Khotsi o Mu
ruma, o dzhena Khae. Khotsi we a ruma Yesu o dzhena Khae, a
shuma Ngae.

Yesu a ni rumaho, u tshimbila na inwi nahone u ngomu hanu.
Huno arali uyo Muya, u no tshila ngomu ha Yesu Kristo, wo Mu
ita uri aite nahone a difare nga ndila ye A difara ngayo, ni do vha
na ludungela lwa zwine Wa do ita musi U ngomu hanu, ngauri
uvho Vhutshilo vhu nga si shanduke. Vhu do bva kha muvhili ha
ya kha muvhili, thedzi Vhu nga si shandukise tsiko Yaho, ngauri
Ndi Mudzimu.

56 Zwino kha Yohane 14, kha ri tou vhala zwashu
zwitukunyana, u thoma nga ndimana ya 10.

Ni a tenda. . .zwauri Npe ndi kha Khotsi, na Khotsi
u kha nne? mishumo. . . maipfi ane Nda ni vhudza one
A thi a ambi nga nne mune: fhedzi Khotsi a no dzula
ngomu hanga, u ita mishumo. (Elelwani nga ha hezwo
ZWino.)

Ntendeni uri Nne ndi kha Khotsi, na Khotsi u kha nnpe:
kana ntendeni nga mulandu wa mishumo.

Ngoho, ngoho, Ndi a ni vhudza, ane a tenda kha Nne,
mishumo ine Nda ita u do. . .ita-vho; na i fhiraho iyo u
do ita; ngauri Ndi ya ha Khotsi anga.

A ni vhoni naa? Ni a vhona uri O amba hani fhala? Zwino
lavhelesani heli, nga ndila ine ili la bvela khagala. Ndi do tou
vhala u ya phanda zwituku. Ri khou ya u vhala ri tshi tsa u
swika tsini na ndimana ya 20. “Huno tshinwe na tshinwe tshine
na do humbelanga. ..” Kharivhone,ndo vhana. . .Ee. Uh-huh.
Zwo luga.

Huno tshinwe na tshinwe tshine na do humbela
dzinani langa, tshenetsho Ndi do tshi ita, uri Khotsi a
wane vhugala kha Murwa.

Arali ni tshi do humbela tshinwe na tshinwe dzinani
langa, Ndi do tshi ita.

Aralini tshi mpfuna, vhulungani ndaela dzanga.

Huno Ndi do rabela Khotsi, (zwino vhonani) huno u do
ni nea munwe Muimeleli, uri a dzule na inwi u ya ho ya;

Na Muya wa Mafhungo-ngoho; ane shango li si kone

u mu tanganedza, ngauri a li mu vhoni, nahone a li mu

divhi: fhedzi inwi ni a mu divha; ngauri u dzula na inws,

huno u do vha ngomu hanu.
57 Uyo Muya ndi ufhio-ha? Muya Mukhethwa ndi mini? Ndi
Kristo ngomu hanu. Muimeleli, ndi ene Muya Mukhethwa.
“Huno musi Muimeleli o no da, U do ita zwithu zwi fanaho
na zwe nda ita musi Muimeleli e ngomu Hanga. Ndi do rabela
Khotsi, huno U do ni nea hoyu Muimeleli. Ni a mu divha
Muimeleli. Lifhasi a li Mu divhi, a ]li nga koni. Fhedzi inwi ni
a Mu divha ngauri zwino U dzula na inwi,” Yesu a tshi amba,
“fhedzi U do vha ngomu hanu.” Khezwo, hoyo ndi Muimeleli, “u
do vha ngomu hanu.”

A thinga ni sii ni si na khuthadzo: Ndi do da kha inwi.

“A thi nga do. ..” Zwino, hoyo ndi Muimeleli, Kristo. Hoyo
ndi zwine Muya Mukhethwa a vha zwone, ndi Kristo.

Hu tshee ho sala tshifhinganyana, huno shango a li
tsha do mmbona; fhedzi inwi ni do mmbona: ngauri Ndi
a tshila, inwi. . .tshila-vho.

58 Qo, ro vha ri tshi nga isa phanda ra dovha; u ni divhadza,
fhedzi. Ndi Ene mini? Ndi Ene luswayo. Ndi Ene tshiga. Ndi
Ene Muimeleli. Vhonani zwothe zwine A vha zwone? Mbeu ya
Abrahamu i a Mu wana.

59  Zwino kha ri wane hafhu zwauri. . .tshinwe-vho tshine
Muimeleli a vha tshone. Kha ri ye kha Yohane ya U Thoma
16:7, ri vhone arali A si Mupfumeleli, na ene-vho. Ni a divha uri
mupfumeleli ndi mini, u ita vhupfumeleli. Ri na Mupfumeleli.
Hezwo ri a zwi divha. Yohane ya U Thoma ndima ya 16. . . Oho,
imani Iwa tshifhinganyana, ndo khakha. Yohane Mukhethwa,
ndi, 16:7. Ndo khakha. Ndi a fulufhela ndo khakha nge nda amba
hezwo. Ndo zwi khakha ndi tshi vhala kha yanga. . .wana 16:7.

Naho zwo ralo ndi ni vhudza ngoho; U tuwa hanga ndi
u ni tonda: ngauri arali Ndi sa tuwi, Muimeleli ha nga
di kha inwi; fhedzi arali Nda tuwa, Ndi do mu rumela
kha inws.

Huno musi o no da, u do rovhedza shango tshivhi, na
u luga, na khathulo:

Nga ha tshivhi, ngauri a vho ngo ntenda;

Nga ha u luga, ngauri ndi ya ha Khotsi, huno inwi a ni
tsha do mmbona;

Nga ha khathulo, ngauri muvhusi wa lino shango o
hatulwa.

60 Nnenne! Zwino, Mupfumeleli, u wanala kha—kha Yohane ya
U Thoma 2:12. Zwino kha rii vhale, lwa tshifhinganyana, Yohane
ya U Thoma 2:12. Ndi humbela pfarelo, Yohane ya U Thoma. . .1
na 2, ndi yone. Hezwo ndo zwi nwala fhasi, Yohane ya U Thoma
2:1 u swika kha 2.

Zwana Zwanga, Ndi ni nwalela hezwi zwithu, uri
ni si tshinye. Huno arali munwe a tshi tshinya, ri na
mupfumeleli ha Khotsi, Yesu Kristo o lugaho:

Mupfumeleli ndi nnyi? Yesu Kristo o lugaho.

Huno ndi ene—ndi ene tshipfumelo tsha zwivhi
zwashu: huno hu si zwashu fhedzi, fhedzi na zwivhi zwa
shango lothe.

61 Muya Mukhethwa ndi mini? Ndi Mupfumeleli. U ita mini. . .
Mupfumeleli ndi mini? U ita mini? U ita vhupfumedzanyi. U na
tshilidzi. U, U ima vhuimoni hanu. U, U ita zwithu zwine ni nga
si kone u ita. Ndi, Ndi—Ndi tshipfumelo tsha zwivhi zwanu. Ndi
u luga hanu. Ndi phodzo yanu. Ndi Vhutshilo hanu. Ndi mvuwo
yanu. Ndi zwothe zwine Mudzimu a vha nazwo u itela inwi. Ndi
ene Mupfumeleli.

62 Arali ro vha ri tshi nga dzhena kha zwidodombedzwa zwa
izwo huno ra zwi vhekanya, nga ndila ine musi U—U tshi rabelela
u sa divha hashu. Nga zwinwe zwikhathi musi. . .ro wana Muya
Mukhethwa, ri pepelekela kha tshinwe tshithu ri sa zwi divhi.
Muya Mukhethwa u hone u ri pfumelela. Ndi Mupfumeleli
washu. U ri imela. . .Ndi Ramilayo washu. U ima henefho huno
a ri humbelela. A ri dihumbeleli, ngauri Muya Mukhethwa u re
kha rine u a ri humbelela. Muya Mukhethwa a tshi ri nea mulomo
wa u amba, nga tshinwe tshithinga nga maipfi ane ni si kone u
a pfesesa, huno U a ri rabelela. Ndi zwine Muya Mukhethwa a
vha zwone.

63 Musindi tshi dzhena kha tshinwe tshithu, ndi—ndi tshimbila
sa nwana mutuku; ni tshimbila sa muthu mutuku. Rine, ri
tshimbila shangoni lo swifhalaho lo dalaho maswina, lo dalaho
tshivhi, lo dalaho zwikwekwe, lo dalaho tshinwe na tshinwe.

Inwi ni ri, “Yawee, ndi a ofha. Ndi ofha u dzhia vhutshilo
ha Tshikriste. Ndi, ndi a ofha u ita hezwi. Ndi a ofha ndi do
ita hezwi.”

Ni songo ofha. Ri na Mupfumeleli. Amene. Oo, U ima na
rine. U ngomu hashu, nahone U a ri rabelela. Muya Mukhethwa,
u dzulela, u dzulela u ri pfumelela, tshifhinga tshothe. Ndi
Mupfumeleli washu. Oo, rilivhuha hani Mudzimu nga hezwo!

64  TLuswayo, tshiga, Muya wa Vhutshilo, Mudzimu wa Tadulu,
Muimeleli, Vhutshilo, Mupfumeleli. Ndi Ene mini? Yawee,
nnenne! Ringa bvela phanda nazwo tshithinga tshilapfu.

65 Zwino ri khou ya u ita tshanduko lwa tshifhinganyana.
Zwino ri khou ya u humbela zwino. . .

Ro fulufhedziswa maduvhani a vhufhelo! Hoyu
Mupfumeleli, luswayo, pfuluthedziso, tshinwe na tshinwe tshe
ra amba nga Hae madekwana ano, lu fhiraho lwa zwigidi zwa
fumi, Wo itwa pfuluthedziso kha rine duvhani la u fthedzisela.

Vho vha vhe si Nawo kha ilo duvha. Vho tou vha na luswayo
namani yavho, sa luswayo na tshiga, vha tshi tenda uri Wo vha u
tshi khou da, huno vho tshimbila nga murunzi wa mulayo. Zwe,
vha vha vho rubiswa nga nama.

66 Namusi a ri tshimbili nga murunzi wa mulayo. Ri tshimbila
nga maanda a mvuwo. Ri tshimbila nga maanda a Muya, Ane
a vha luswayo lwashu lwa vhukuma, Mupfumeleli washu wa
vhukuma, Muimeleli washu wa vhukuma, tshiga tshashu tsha
vhukuma tsha uri ro bebwa ri tshi bva Ntha; vhathu vha songo
doweleaho, vha no kanukisa, vha no diitisa, vha tshi thetshelesa
Mudzimu u ya nga Ipfi Lawe, vha tshi dzhia tshinwe na tshinwe-
vho sa tsho khakheaho. Ipfi ]a Mudzimu ndi la ngoho. Hezwo
ndi. . .Yawee, nnenne! Hezwo ndi zwine Muya Mukhethwa wa
vha zwone.

67 Ni a U toda? A ni takaleli u vha Nawo? [Tshivhidzo tshi ri,
“Amene.”—Mudz.] Kha ri vhone arali Wo fulufhedziswa.

Zwino kha ri ye murahu kha Yesaya, kha Bugu ya Yesaya.
Kha ri wane ndima ya 28 ya Yesaya. Zwino ri khou ya kha Yesaya
28, huno ri khou ya u thoma nga ha. . .Kha ri dzhie ndimana ya
8, ri vhone zwe Yesaya a amba, kha minwaha ya madana matanu
na mavhili na fumi na mivhili phanda ha musi U tshi da.

68 Ringa amba zwinzhi nga ha hezwi, ra humela murahu, ndila
yothe murahu, fhedzi ri do tou thoma hathano huno ra vhona
arali Wo fulufhedziswa Tshivhidzo. Wo vha u tshi tea u da nga
duvha lifthio? Maduvhani a vhufhelo, musi hu tshi do vha hu na
vhu—vhuada. Zwino elelwani, ipfi li kha vhunzhi, “maduvhani,”
maduvha mavhili a u fhedzisela, minwaha ya zwigidi zwivhili ya
u fhedzisela.

Zwino, zwino ndimana ya 8.

Othe, ngauri madafula othe o dala . . .tshika, ngauralo
a hu na fhethu ho kunaho.

69  Todani u mona hothe namusi uri ni zwi wane. Sedzani u
mona hothe ni vhone arali ri kha ilo duvha. “Madafula othe!”
Mulandu, vha ya Tshilaleloni tsha Murena, huno tshithu tsha
u thoma, siani la ndaka, vha dzhia tshipida tsha kale tsha
tshinnkwa tshi leluwaho kana kokisi ]la soda, huno vha tshi
vundekanya vha ita tshilalelo. Musi, itsho tshi tea u itwa nga

zwanda zwa Muya Mukhethwa, nahone tshinnkwa tshi si na dini.
Kristo a si wa tshika na vhuada, huno hetsho tshi imela Ene.

70 Tshinwe tshithu, vha tshi nea vhathu vhane vha nwa, vha
zwifha, vha tswa, vha daha, vha tafuna, (whew!) tshinwe na
tshinwe, tenda vhe vha tshivhidzo. Kha zwi ye kule! Arali munna
a tshi tshi la musi ri tshi tshi la thano, u khou fema na u dinwela
vhuhali, a sa talukanyi Muvhili wa Murena. Arali a sa tshili
vhutshilo, kha a vhe kule natsho.

Huno arali ni sa tshi li, zwi sumbedza uri luvalo lwanu lu na
mulandu. “Ane a sa e, ha na mukovhe na Nne,” Yesu o ralo.

"l Fhedzi madafula othe a Murena o dala tshika. A hu na na
fhethu ho kunaho. Thetshelesani, arali izwo zwi sa khou fanyisa
namusi!
Ndi nnyi ane a do mu. . .ndi nnyi ane a do mu funza
ndivho? huno ndi nnyi ane a do mu ita...a pfesese
pfunzo?. ..

...ndinnyi a no do pfesesa ndivho?. . . ndi nnyi ane a
do kona u mu ita uri a pfesese pfunzo?. . .

“Zwo luga, rendani Mudzimu, ndi Mupuresbiterieni. Ndi
Mumethodisi. Ndi Mupentekostala. Ndi Munazarini. Ndi
Mupilgrim Holiness.” Hezwo a zwi ambi tshithu na tshithihi kha
Mudzimu; i tou vha inwe dafula.

...ndi nnyi ane Nda do ita uri a divhe pfunzo?. ..

2 Ndi pfunzo ya lushaka-de; Methodisi, Baphuthisi,
Puresbiterieni, Pentekostala? Pfunzo ya Bivhili!

...ndi nnyi ane Nda do ita uri a divhe pfunzo?. ..

7 Ni zwi divha hani musi no U wana? Ri do dzhena kha ilo
vhusiku ha Lavhutanu. Ni a vhona?

...ndi nnyi ane Nda do ita uri a divhe pfunzo? (zwino
sedzani) vhenevho vho lumulwaho, nahone vhane vha
kha di bva u pfa damu.

"¢ Vhushie vhutuku vhu ri, “Zwo luga, ndi ya tshivhidzoni,
mme anga vho vha vhe vha itshi tshivhidzo.” Hezwo a thi lwi
nazwo, murathu a funwaho. Huno ndi a limuwa uri hezwi zwi
khou rikhodiwa. Hezwo zwothe zwo luga, ivhani wa tshivhidzo
tsha mme anu. Fhedzi, thetshelesani, mma vho tshimbila kha
tshinwe tshedza, inwi ni khou tshimbila kha tshinwe.

7”5 Luther o tshimbila kha tshinwe tshedza; Wesley o tshimbila
kha tshinwe. Wesley o tshimbila kha tshinwe tshedza; Pentekoste
yo tshimbila kha tshinwe. Fhedzi ri khou tshimbila kha tshi re
ntha ha itsho namusi. Huno arali hu na munwe muratho, u do
pfuka phanda hashu.

6 Ngei murahu maduvhani a u ranga, musi tshithu tsho vha
tsho tandavhuwa, tsho tandavhuwesa, Luther o funza nga ha
ndugiselo nga lutendo. Hezwo yo vha i tshi tou vha u disa vhathu

vha tshi bva kha Katolika vha dzheniswa kha Protestanti,
ngomu ha khwerano ya Ipfi. Ndugiselo nga lutendo, yo vha
i tshipida tshihulu tsho tandavhuwaho. A vho ngo vhuya vha
tsiruwa khayo.

" Ho mbo da inwe mvuseledzo i no pfi John Wesley. Yo vha
dzinginyisa vha bva khayo, huno ya tshi disa kha vhukhethwa,
tshilani. . .vhutshilo, havhudi, ho kunaho, ho khetheaho, ho
itwaho vhukhethwa nga Ipfi lJa Mudzimu, vhu neaho dakalo
mbiluni yanu. Hezwo zwo dzinginyisa vhunzhi ha pfunzo ya
Luther.

78 Zwenezwo ho mbo da Pentekoste na ndovhedzo ya Muya
Mukhethwa, huno ya zwi sekenisa hafhu, nga u tanganedza
Muya Mukhethwa. Ndi zwone.

Huno zwino izwo zwa thoma u dzinginyea. Huno zwifthiwa,
na u vhuyedzedza, na Muya wa Mudzimu wo no dzhenelela,
nga vhudalo ha zwiga na madembe, Tshivhidzoni, huno zwo
dzinginyisa Pentekoste. Ndi mini izwo? Ri tsini nga maanda na
U Da ha Murena Yesu, u swikela Muya wonoula we wa vha
u ngomu Hawe u tshi shuma Tshivhidzoni, u tshi ita zwithu
zwenezwila zwithihi zwe A ita musi E fhano kha lifhasi. A ho
ngo vhuya ha vha hunwe na hunwe, murahu u bva tshifhingani
tsha vhaapostola u swika tshifhingani tshino.

Mulandu? Vhonani, zwo tandavhuwa; zwa sekena, zwa
sekena, zwa sekena. Ndi mini izwo? Zwi tou nga tshanda tshanu
tshi tshi da kha murunzi; ndi negethivi, negethivi, negethivi.
Fhedzi izwo ndi mini? Ndi mbonalo. Luther o vha e mini?
Mbonalo ya Kristo. Wesley o vha e mini? Mbonalo ya Kristo.

7  Vhonani, tshifhinga tsha Billy Sunday tshi kha di bva
u fhela. Linwe duvha, mualuwa Dokotela Whitney, o funza
henefhano kha iyi phuluphithi, ene wa u fhedzisela wa tshikolo
tsha kale, o lovha, a tshi todou swika minwaha ya futahe,
ndi a humbulela. Billy Sunday o vha e muvuseledzi kha
zwivhidzo zwazwo duvhani lawe. O amba banga-ku-palula;
a ima fhala ntha a huwelela, “Vhoinwi Vhamethodisi nothe
kandani vhutalani vhu re kha masaelo, vhareri na vhothe!
Vhoinwi Vhabaphuthisi nothe kandani vhutalani vhu re kha
masaelo! Vhoinwi Vhapuresbiterieni!” O amba banga-ku-
palula. O vha e Billy Graham wa heli duvha.

80 Dzhielani nzhele. Huno zwenezwo, tshifhingani tshenetsho
tshithihi musi vha tshivhidzo zwatsho vhe na mvuseledzo
dzavho, ho itea mini? Vha Mafhungo-maditha O Fhelelaho
vho vha vhe kha mvuseledzo. Henefho ha bvelela vhakomana
vho Bosworth, Smith Wigglesworth, na Dokotela Price, Aimee
McPherson, vhenevho vhothe.

Vhonani, Smith Wigglesworth o lovha vhunwe vhusiku.
Dokotela Price a lovha nga matsheloni a tevhelaho. Hu sa athu
fhela awara dza fumbili-ina nda vha ndo no vha luvhandeni.

81  Zwino magumo anga a khou da. Sedzani kha...A ni pfi
zwinzhi nga ha Billy Graham. A ni pfi zwinzhi nga ha Oral
Roberts. Ndi vhona mitangano yanga i tshi vho bvelela. Thaidzo
ndi mini? Ri vhutheloni, kha tshinwe tshifthinga.

82 Naa Billy Sunday o dzhena hani, na avho? Vho dzhena nga
murahu ha mvuseledzo khulwane ya Moody. Moody o dzhena
lini? Nga murahu ha mvuseledzo ya Knox. Knox o dzhena lini?
Nga murahu ha mvuseledzo ya Finney. Finney nga murahu ha
Calvin, Calvin nga murahu ha. . . Ngauralo, Wesley, huno Wesley
nga murahu ha Luther. Tshifhinga tshi tshi khou di ya i a da.
Musi mvuseledzo nthihi yo no thira, Mudzimu u disa inwe huno
a engedza Tshedza; a di isa phanda nga u tou ralo.

83 Zwino ri mafhedziseloni a hetshi tshifhinga. Munna munwe
na munwe o sedza magumoni a mafhandeni awe u itela U
Da ha Kristo, thedzi vho vha na zwinzhi zwe vha zwi sedzela
phanda; u vhuya ha Vhayuda, sosara dzi no fhufha makoleni,
na zwithu zwothe zwine ra zwi vhona namusi. Fhedzi ri kha
vhufhelo. Ri hatha zwino. Vho zwi divha uri Tshivhidzo tsho do
tea u tanganedza Maanda a no do shuma Tshivhidzoni mishumo
yeneila mithihi ya Kristo, ngauri musi murunzi u tshi vha
mudenya na u vha mudenya, u vhonadza zwinzhi.

8¢ Dzhiani murunzi. Ni tshi tutshela kule ha murunzi, ni wana
mbonalo thukhu ya murunzi. Nga murahu ha tshifhinganyana,
murunzi u a sendela wa dovha, u swikela muri na murunzi zwi
tshi vha zwithihi.

85 Zwino, Muya wa Mudzimu wo shuma nga fhasi ha ndugiselo,
nga fhasi ha Luther; vhukhethwa, nga fhasi ha Wesley;
ndovhedzo ya Muya Mukhethwa, nga fhasi ha Pentekoste; huno
Asuyu tfhano nga duvha la u fhedzisela, u tshi khou bveledza na
u ita zwenezwila zwithu zwithihi zwe Wa ita musi U kha Kristo.
Ndi mini izwo? Tshivhidzo na Kristo zwo no vha Zwithihi.

Huno nga u tavhanyedza Zwi tshi ftumekana, vhutumani ha
u fhedzisela, Tshi do pfukekanya makole, tshi tshi tavha mukosi.
Ntha hu do da Wesley, Luther, na vhothe vho salaho murahu
maduvhani ayo henengeyo, “wa uranga u do vha wa u thedzisela,
wa u fhedzisela u do vha wa uranga,” huno hu do da mvuwo.

8 Ri tshifhingani tsha vhufhelo. Thetshelesani, hezwo ndi
zwine Muya Mukhethwa wa ita. Muya Mukhethwa, nga
ndugiselo, ni a vhona, u tou vha murunzi u leluwaho Wawo;
Muya Mukhethwa, nga vhukhethwa, murunzi Wawo wo dziaho
zwituku; Muya Mukhethwa, nga ndovhedzo Yawo, murunzi wo
dziaho; zwino Muya Mukhethwa, nga u vhuyedzedzwa ha Muthu
Wawo a re ngomu hatha, a tshi ita zwiga na madembe unga
zwe A ita u rangani. Whew! Vhugala! Ni khou ya u mmbidza
“muvhumbuluwi-mukhethwa,” naho zwo ralo, ni nga di thoma
zZwanu zwino.

87  Thetshelesani, vharathu, thetshelesani hezwi.

.. .madafula othe o dala matanza. . .a hu na thethu ho
kunaho.

Ndi nnyi a no do mu funza ndivho?...Ndi nnyi a
no do ita uri a divhe, a pfesese pfunzo? vhenevho vho
lumulwaho, vha kha di bva u pfa damu.

Hu si vhushie vhutuku; vhushie ha Puresbiterieni, vhushie ha
Methodisi, vhushie ha Pentekostala, vhushie ha Lutere, vhushie
ha Nazarini. U toda munwe o diimiselaho u lumulwa na u la
zwiliwa zwo dziaho. Khezwi zwi khou da:

Ngauri ndayo i fanela u vha kha ndayo, . . .kha ndayo;
mutaladzi kha mutaladzi,. . .kha mutaladzi; zwituku
afha, na zwituku afho:

Ngauri Ndi do amba na avha vhathu nga milomo ya
makakamela na dzinwe ndimi.

Khavho o ri, Hovhu ndi hone vhuawelo vhune khaho
ni nga ita uri vho netaho vha awele; huno hohu ndi u
netuluwa: naho zwo ralo a vha nga do zwi pfa.

88  Muya Mukhethwa, arali iyo i si ndila-vho ye Wa da nga
Duvha ]la Pentekoste, zwo porofitwaho minwaha ya dasumbe na
fumi na mivhili phanda ha musi U tshi da! Khoyu hafha nga
Duvha la Pentekoste, u da nga u tou ralo kokotolo.

89 Munwe muthu o ri, “U londota duvha la savhatha.” A thi
khou hana kana u nyadza tshivhidzo kana vhurereli ha munwe
lini. Fhedzi ho pfi, “Duvha la savhatha, savhatha ya Mudzimu
yo vha i duvha la vhuawelo.”

Ngeli duvha la vhuawelo. [Mukomana Branham u doba
Bivhili yawe.] “Hovhu ndi vhuawelo,” O ralo, “vhune ha ita uri
vho netaho vha awele.” Hovhu ndi hone. Amene! “I do vha ndayo
kha ndayo, mutaladzi kha mutaladzi.” Ngovhu vhuawelo. Muya
Mukhethwa ndi mini? Vhuawelo. Oo!

Idani ha nne, nothe ni shumaho nahone no lemelwaho,
huno Ndi do ni nea vhuawelo.

9 Ndi Ene mini? Ndi Ane a dzhena ngomu hanu, a ni nea
mulalo; tshiga tshanu, Muimeleli wanu; no imelelwa, ni kha
vhuawelo, no swaiwa.

91 No tou ita hani? Ndi tshiga; shango li a divha uri tshinwe
tshithu tsho itea kha inwi. Ndi mini Itsho? Ndi Muimeleli.
Ndi mini Itsho? Luswayo. Ni kha vhuawelo. Ni na...Ndi
Mupfumeleli wanu. Arali, inwi, tshinwe tshithu tsha itea kha
inwi, hu na Tshinwe henefho u ita vhupfumeleli hanu nga u
tavhanyedza, ni a vhona, a tshi khou rabelela vhanwe. Ndi Muya
wa Mudzimu u tshilaho Tshivhidzoni, wo porofitwaho kokotolo
zwine Wa do vha zwone musi u tshi da. U do vha wa lini na lini,
Vhuawelo Vhu Sa Fheli.

92 Mudzimu o sika shango. Vhaheberu, ndima ya 4. “Mudzimu
o sika shango, huno a awela nga duvha la vhutanu na vhuvhili.”
Ndi zwone.

Duvha la vhumalo lo vhuya hafhu, nga fhasi ha...O li
nea Vhayuda u itela mulanga, u itela tshinwe tshipida tsha
tshifhinga. Ndi zwone. Fhedzi vho ya vha awela duvha lithihi;
vha huma, duvha la u thoma la vhege, vha dovholosa, nga
vhuswa, vha dovha. Uvho a si hone vhuawelo he Mudzimu a
vhu amba.

Musi Mudzimu o sika shango nga maduvha a rathi, musi O
ya u awela, O thoma u awela u bva henefho. Ndi zwone. Zwi a li
ladza. Hongo vhuya nga duvha ]la vhumalo nahone a dovholosa.

93  Wo vha u tshi tou vha murunzi fhedzi. Zwino, wo vha u
tshifanyiso, unga nwedzi kha duvha; fhedzi musi duvha li tshi
bva, a ri tsha toda nwedzi hathu. Zwino dzhielani nzhele hezwi,
00, kha Dzinzumbululo 11, “Musadzi a re na nwedzi nga fhasi
ha milenzhe yawe, na duvha kha thoho yawe.” Oho, ro vha ri
tshi nga ya na Bivhili, u bva kha gwati u ya kha gwati, huno nda
ni sumbedza. Ni a vhona?

9¢  Fhedzi itsho ndi mini? Musi, Bivhili yo amba kha Vhaheberu
ndima ya 4, “Arali Yesu o vha a tshi do vha o vha nea duvha lau
awela, O vha a tshi do vha o amba nga halo ngavhuya; O vha a
tshi do vha o amba nga ha duvha la vhuawelo.” Ndi duvha lifhio
le A amba nga halo, vhuawelo?

Idani ha mnne, nothe vha no shuma nahone no
lemelwaho, huno Ndi do ni nea vhuawelo.

9 Mateo ndima ya 11, ndimana ya 22...Vhonani, zwenezwo,
ri wana hezwo musi ri tshi da Khae. “Ngauri uyo,” Vhaheberu
4 yo ralo, “o dzhenaho vhuaweloni ha Yesu, o awela kha
mishumo yawe ya shango, unga Mudzimu o ralo kha Yawe,”
musi O sika shango, a si tsha dovha a humela khalo
hathu. U swika lini? [Mukomana Branham u khokhonya
phuluphithini luraru—Mudz.] No swaiwa nga Muya Mukhethwa
u swika lini? “U swika duvha la thengululo yanu.” Vhuawelo
khoho, khuthadzo, Mupfumeleli, luswayo, Muvhotfhololi. Oo!
[Mukomana Branham u vhanda zwanda zwawe luthihi.] Ndi
dzhenwa nga u nyanyulea, kana ndi a fhatutshedzea. Oo!

9 “Naa Wo fulufhedziswa rine, Mukomana Branham? Zwi a
bviselwa khagala nga Bivhili?”

Zwo luga, kha ri ye kha Yoele, ri todisise zwe Yoele a amba
nga Hawo.

Ndi livhuha hani Ipfi ]a Mudzimu lo fhatutshedzwaho! Naa
ni a Li funa? [Tshivhidzo tshi ri, “Amene.” —Mudz.] Ndi elekanya
uri arali ho vha hu si Ipfi, a thi divhi he ra vha ri tshi do ima.
Zwo luga.

Ri kha Yoele zwino. Ri khou ya kha Yoele, ndima ya 2 ya
Yoele, huno ri khou ya u thoma kha ndimana ya 28. Yoele 2:28,
minwaha ya damalo Kristo a sa athu da, muporofita e Muyani.
Zwino thetshelesani.

Huno ngavhuya hu do khunyelela hezwi, zwauri Ndi
do shululela muya wanga kha nama yothe;. . .vharwa
vhanu na vhananyana vhanpu vha do porofita, vhakalaha
vhanu vha do lora miloro, huno vhathannga vhanu vha
do vhona mabono:

Na kha vhalanda vhanga na kha mulanda wanga wa
musadzi kha aya maduvha Ndi do shulula. . .shulula,
maduvhani ayo, zwa muya wanga.

Huno Ndi do sumbedza zwimangadzo kha matadulu
ntha na kha lifhasi, malofha,. . .mulilo, phuphu dza
vhutsi.

Duvha li do swifhala, huno nwedzi wa nga malofha,
hu sa athu swika duvha lihulu nahone. . .li ofhisaho la
Murena 1i tshi da.

Huno hu do khunyelela, zwa uri munwe na munwe a
no do vhidzelela kha dzina la MUurenaA u do phuluswa:

97  Holwo ndi. ..Oo! Mini? Yoele! No zwi dzhiela nzhele? Kha
Mishumo ya 2, Petro o dzhia ndimana yeneyo nthihi. O ri,
“Vhoinwi vhanna vha Israele, ipfani maipfi anga. Havha a vho
ngo kambiwa,” havha vho swaiwa, vho khuthadzwa, vha songo
doweleaho, vhathu vho swaiwaho. “A vho ngo kambiwa, sa
zwine na zwi dzhiisa zwone,” Mishumo ya 2, “sa izwo i tshi kha
di vha tshikhathi tsha vhuraru tsha duvha. Fhedzi hezwi ndi
zwe zwa ambiwa nga muporofita Yoele, a tshi ri, ‘Maduvhani a
vhufhelo hu do swika hune Nda do shululela Muya Wanga kha
nama yothe.””

98 Ndi mini Itsho, Muya Mukhethwa ndi mini? Zwo luga, zwino
kha ri dovhe ri zwi dzhiele nzhele, wo fulufhedziswa vhatendi,
hezwo ndi zwine Wa vha zwone. Zwino, hoyu Muya Mukhethwa,
ri wanulusa zwine Wa vha zwone, lwa tshifhinganyana. Wo
fuluthedziswa vhathio? Kha vhatendi.

Zwino kha ri ye kha Luka, ndima ya 24 ya Luka,
thetshelesani zwe Yesu a amba kha Maipfi Awe a u fhedzisela
phanda ha musi a tshi tutshela lifhasi. Luka ndima ya 24. Huno
inwi a no khou nwala izwi fhasi zwino, ni nga di zwi nwala fhasi,
zwenezwo zwi gudeni matshelo musi ni na tshifhinga tshinzhi.
Zwino, Luka 24:49, thetshelesani Yesu a tshi amba. Mafheleloni,
musi A tshi gonyela Vhugalani, thakhuwo, Maipfi e A vhudza
vhafunziwa Vhawe ngea.

...vhonani, Ndi rumela pfulufhedziso ya Khotsi
anga. . .

Pfulufhedziso ithio? Luswayo, tshiga, Muimeleli, na hezwi
zwothe zwe nda amba, u fhira lwa zwigidi.

...Ndi ruma pfulufhedziso ya Khotsi anga kha

Pfulufhedziso ifhio? “Iyo ye Yesaya a rii do da, ‘Nga milomo
ya makakamela na dzinwe ndimi Ndi do amba na avha vhathu’
Ndi do rumela vhuawelo uvho kha inwi. Ndi do rumela zwe
Yoele a amba, zwauri, ‘Zwi do khunyelela maduvhani a vhufhelo,
Mudzimu u ralo, Ndi do shululela Muya Wanga kha inwi.” Oo,
Ndi do ni rumela, huno nda ita tshakha dzothe, vhathu vhothe,
u thoma Yerusalema. . .Ndi do disa mbeu ya Abrahamu fhasi ha
mulanga hoyu. Ndi do swaya munwe na munwe wavho. Vhonani,
Ndi do shululela Muya Wanga.”

...Ndi do rumela pfulufhedziso ya Khotsi anga kha
inwi: fhedzi lindelani, zwi amba, lindelani mudini wa
Yerusalema, u swika ni tshi ambadzwa maanda a bvaho
tadulu.

99  Muya Mukhethwa ndi mini-ha? “Maanda a bvaho Ntha!”
Hu si maanda a bvaho ha mubishopo, hu si maanda a bvaho ha
tshivhidzo. Fhedzi, “Maanda a bvaho Ntha!”

100 Ayo Maanda o da hani? Nga “u dzhoina tshivhidzo”? Ndi ni
itela khaedu ya u ita, u amba zwauri izwo ndi zwone. Nga “u
dzhoina tshivhidzo, u khadana na mureri”? Hai, mune wanga.
Zwino, kha vhoinwi Vhakatolika, “ni bvisa lulimi lwanu na la
tshilalelo tsha u thoma”? Hai, mune wanga.

101 O da hani, Maanda a bvaho Ntha? Kha ri vhale u ya phanda
zwituku. Kha ri ye kha Mishumo 1:8. Vha khou kuvhangana
zwino. Zwino hafha vho vha vha tshi amba nga ha Yesu, musi
vho kuvhangana huthihi, nahone vho no anisa munwe wa u dzhia
vhuimo ha Yudasi. Mishumo 1:8.

Fhedzi ni do tanganedza maanda, nga murahu ha
hezwi Muya Mukhethwa wo da kha inwi:. . .

Mini? “Ni vha murado wa thaberenakele ya Branham”? Hai.
“Ni vha murado wa tshivhidzo tsha Methodisi, tshivhidzo tsha
Katolika, Puresbiterieni”? A zwo ngo ralo, Bivhilini. Heyo ndi
pfunzo yo itwaho nga muthu.

“Fhedzi ni do fanganedza Maanda nga murahu ha musi no
no vha mureri”? Hai, mune wanga. “Ni do tanganedza Maanda
nga murahu ha musi no wana Bachelor of Art yanu”? Hai, mune
wanga. “Ni do tanga-...hu da Maanda nga murahu ha musi
ni tshi wana DD yanu”? Hai, mune wanga. “Ni do tanganedza
Maanda nga murahu ha musi no no lovhedzwa madini”? Hai,
mune wanga. “Ni do tanganedza Maanda nga murahu ha musi
no no la tshilalelo tsha u thoma”? Hai, mune wanga. Vhonani,
hezwo zwothe ndi zwithu zwo itwaho nga muthu.

102 Thetshelesani zwe Bivhili ya amba, zwe Yesu a amba.

...ni do tanganedza maanda, nga murahu ha musi
Muya Mukhethwa wo da kha inwi: (Muya Mukhethwa
ndi mini? ndi Maanda) zwenezwo, nga murahu ha
hezwi, ni do vha dzithanzi...(“Vhoinwi vha fumi na
vhavhili fhedzi, ni tanziele Yerusalema”?)...ni do vha
dzithanzi kha nne Yerusalema,...Yudea,...Samaria,
na nget kha zwipida zwa kule zwa lifhasi. (Zwi sa athu
swikelelwa.)

Huno musi o no amba izwi zwithu,. . .musi o no amba
tzwi zwithu, vho di mu lavhelesa, o mbo takulelwa ntha
ngomu ha gole huno a tanganedzwa. . .a tuswa phanda
ha mato avho.

103 Zwino pfukelani kha linwe siatari, vhonani vhuporofita
uvhu vhu tshi khunyelela.

Huno musi duvha la Pentekoste lo no da tshothe, vho
vha vhe huthihi. . .vhothe vho vha vhe na mbilu nthihi
vhe fhethu huthihi.

“Huno kathihi fhedzi mufunzi a dzhena huno. . .”? Ndo bva
ndilani atho, a tho ngo ralo? “Kathihi fhedzi tshifhe a da kha
alitari”? Hai.

Huno kathihi fhedzi ha mbo da mubvumo. . .
Hu si zwa khole-khole; Wo vha u hone, mubvumo.

“Mufunzi o vha a tshi khou sendela vothini”? “Tshifhe o vha
e na tshilalelo, tshi tshi bva fhethu hukhethwa”? Hai, a hu na
zwo raloho.

..ha da mubvumo wu tshi bva tadulu...Hu si
mitsindo i sa pfali ya milenzhe)...ho da mubvumo u
tshi bva tadulu sa...muya u fhungaho nga luvhilo wa
maanda (yawee nnenne' Whooosh!. ...) ...huno
wa dadza nndu yothe ye vha vha vho dzula khayo

104 Muya Mukhethwa ndi mini? Hafha ndi hune vha wana
Maanda hone. Hafha ndi hune vha tea u lindela hone; hatha ndi
he zwa bvelela musi vho no zwi ita. Vhothe vho porofita, u bva
kha Genesi u ya phanda, u bva kha Abrahamu u ya phanda; U
do da, na uri U do da hani, na mvelele dzi do da. U mini? Wo
fulufhedziswa Tshivhidzo, kha vhatendi.

..huno wa dadza nndu yothe ye vha vha vho dzula
khayo.

Huno ha vhonala ndimi dzo fhandekanaho khavho dzi
ngaho. . .dza mulilo, huno dza kavha kha munwe na
munwe wavho.

Huno vhothe vha dadzwa Muya Mukhethwa, nahone
vha thoma u amba nga dzinwe ndimi, nga he Muya wa
vha nea kubulele.

Zwino ri khou ya u dzhena kha hezwo, vhusiku ha
Lavhutanu. Hezwo ri do zwi litsha henefho, ni a vhona.

105 Wo tou ita hani? Ndi pfulufhedziso kha Tshivhidzo, zwa
vhukumakuma ndi pfuluthedziso. Zwo luga.

106 Zwino, zwino ri khou ya u todisisa, nga murahu ha musi
vho no dadzwa, vho swaiwa u swika tshifthinga tshingafhani?
[Tshivhidzo tshiri, “U swika duvha la thengululo.”—Mudz.]

Ndi vhangana ngomu hafha vha re na Muya Mukhethwa?
Kha ri vhone zwanda zwanu. Hu na zwinzhi zwi re na Muya
Mukhethwa u fhira zwi si na. Ri toda ni tshi vha munwe washu,
murathu, khaladzi. Musi ni tshi pfesesa zwine Wa vha zwone,
Ndi. ..Ndi Muya wa Mudzimu u dzulaho ngomu hanu, u ita
mishumo ya Mudzimu.

Musi Mudzimu o vhuya a rumela Muya Wawe ngomu ha
munwe wa vhalanda Vhawe, munwe wa vhaporofita Vhawe,
munwe wa mathitshara Awe, munwe wa vhaapostola Vhawe,
misi yothe vho landulwa nga shango. Vho dzhiiwa sa vha
pengaho, tshithinga tshinwe na tshinwe tshe tsha vha hone.
Na musi Paulo o ima phanda ha Agripa, o ri, “Nga ndila
i no pfi ndi pfunzo i xedzaho...” Pfunzo i xedzaho ndi
mini? “Tshipengo.” “Nga ndila ine vha i vhidza tshipengo,
tshigwada tsha dzinatsi ndi ndila ine nda luvha Mudzimu wa
Vhokhotsi ashu.” [Mukomana Branham u vhanda zwanda zwawe
luthihi—Mudz.] Ndo takala nga maanda ngauri ndi kona u
amba zwauri ndi munwe wavho. Ee, mune wanga. Ndi zwone.
Ndo takala nga maanda ngauri ndi kona u amba uri ndi
munwe wavho.

107 Zwino, nga murahu ha musi uyu Muya Mukhethwa wo
no shululelwa khavho, Wo vha ita vha funanaho nga maanda
u swika tshinwe na tshinwe tshi tshi vha tsha vhothe. Ndi
zwone? Nnenne, nnenne, ndi khwerano-de nandi! Nga tshinwe
tshifhinga ri imba ulwo luimbo, “Oo, ndi khwerano-de nandi!
Oho ndi dakalo Likhethwa-de nandi!” Ndi lwonolwo. A vho ngo
londa, a vho ngo londa uri kana du—duvha lo penya kana hai. A
vho ngo humbela vhulalo havhudi ha u digeda.

“Zwino, ndi do tanganedza Muya Mukhethwa,” vhanwe
vhathu vha ralo kha nne, “Vho-Branham, arali vha tshi nga
mpfulufhedzisa tshothe uri ndi do vha ramilioni, arali vha tshi
do mpfulufhedzisa tshothe uri ndi do wana zwisima zwa ole,
nahone arali ndi tshi do wana mimaini ya musuku, huno nda—
nda. ..” Vhonani, vhathu vha funza zwenezwo, huno vha funza
mazwithi. Mudzimu ho ngo fuluthedzisa izwo zwithu.

108 Munna ane a vhuya a wana Muya Mukhethwa ha londi uri
kana u humbela tshinnkwa, kana hai. A zwi iti phambano na
nthihi khae. Ndi tshivhumbwa tshi yaho Tadulu. Ha a...Ha na
mbofho hafha, na khathihi. Ndi zwone. Ha londi. Kha zwi de,
kha zwi tuwe, zwine zwi nga kona. Vha litsheni vha sasaladze,

vha hoye. Xelelwani nga tshirunzi tshanu, ni londa mini? Ni kha
ndila yanu ya u ya Vhugalani! Haleluya! Mato anu o livha kha
Kristo, huno ni kha ndila yanu. A ni londi uri shango li ri mini.

Hezwo ndi zwine Muya Mukhethwa wa vha zwone. Ndi
Maanda, Ndi luswayo, Ndi Muimeleli, Ndi Mupfumeleli, Ndi
tshiga. Yawee, nnenne! Ndi vhutanzi ha uri Mudzimu o ni
tanganedza.

Ndo dzhia tshithinga tshingafhani? Ndi kha di vha na minwe
miniti ya malo. Zwo luga. Kha ndi. . .Ndi na Manwalo manzhi
hafha. A thi humbuli uri ndi nga kona u a dzhenisa, thedzi ri do—
ri do lingedza zwine ra kona.

109 Zwino, musi munna o no dala Muya Mukhethwa, zwi a
konadzea naa uri mathupho na zwithu zwi nga mu ita uri a
hume huno. . .Zwino, ha khou do xela, u kha di vha murwa wa
Mudzimu, u do dzula o ralo, ngauri no swaiwa u swika lini?
[Tshivhidzo tshi ri, “U swika duvha la thengululo”—Mudz.] Ndi
zwone. Ndi zwe Bivhili ya amba.

110 Zwino, nga murahu ha musi vhafunziwa vho no rwiwa,
vho no nyefulwa, vho no hoiwa, na zwothe, vho elekanya
uri tshifhinga tsho swika tsha uri vha humele murahu lwa
tshithinganyana. Kha ri vule kha—kha Mishumo ndima ya 4,
huno ri vhone musi vha...zwe zwa itea. Zwino hezwi zwo
livhiswa kha vhone vho no U wanaho. Mishumo ndima ya 4.

Zwino, Petro na Yohane vho no rwiwa, vha kudzwa dzhele,
nga nthani ha u fhodza, vhe na tshumelo ya phodzo nnda
munangoni wa tshivhidzo. Ndi vhangana vha no zwi divha izwo?
Ho vha hu na munna o lalaho henefhala, o holefhalaho milenzhe.
O vha a sa koni u tshimbila; o tou ralo minwaha ya mahumi
mana. Huno Petro a fhira henefho. Huno a ri...a nekedza
tshinwelo tshawe, u wana tshinwe tshithu tshi dzheniswaho
khatsho, u itela zwiliwa.

Huno Petro o sumbedza uri o vha e mureri-o-dalaho-Muya-
Mukhethwa, a si na na tshelede zwayo. A ri—a ri, “Masetha na
musuku a thi na.” Vhonani, hezwo o vha a sa zwi londi. Fhedzi
o vha e tshi—tshivhumbwa tsho livhaho Tadulu. Oo, ndi tama
ngavhe ro vha ri tshi nga fhedza tshifhinga tshituku ri kha helo,
ni a vhona. O vha o livha Tadulu. O khuthadzwa. O vha e na
Muya. O vha e na Maanda. O tshimbila a ri, “Masetha na musuku
a thina, fhedzi tshine nda vha natsho ndi do unea.”

A sa timatimi munna a ri, “Unamini, mune wanga?”

“Ndi na lutendo. Ndi na tshinwe tshithu mbiluni yanga tsho
thomaho maduvha a fumi o fhiraho. Ndo vha ndi lufherani lwa
nga ntha hangei, huno kathihi fhedzi, pfulufhedziso dzothe dze
Mudzimu a ita...Ndo tshimbila na Yesu Kristo lwa minwaha
miraru na hafu. Ndo rea Nae, ndi tshi kokodzela khovhe nnda.
Ndo ita hezwi zwithu zwo fthambanaho. Huno ndo Mu vhona a
tshi fhodza vhalwadze. Ndo. . .O dzulela u mmbudza, ‘Khotsi

u kha Nne; fhedzi musi Ndi tshi tuwa, U do da ngomu hanu’
Ngauralo, hezwo a tho ngo kona u zwi pfesesa. Fhedzi A ri,
‘Zwino, A thi lavheleli uri ni zwi pfesese.””

Zwithu hezwi a ni zwi pfesesi; ni tou zwi wana. Na nne a
thi athu zwi pfesesa. Huno ni songo mmbudza uri ni a pfesesa;
ngauri, a ni pfesesi. Ni a vhona? Ngauralo, a thi koni u U pfesesa,
a thi koni u U talutshedza; fhedzi, tshithihi tshine nda divha, ndo
U wana.

“Zwo luga, zwo luga,” ni ralo, “a zwi nga ndila ya saintsi.”
0o, zwa vhukuma zwo tou ralo.

111 Sedzani mbone. Musi Benjamin Franklin o no u fasha, o
ri, “Ndo u wana.” Ho ngo divha tshe a vha e natsho, fthedzi o
vha e natsho. Huno ndi foda munwe muthu a tshi mmbudza
madekwana ano zwine mudagasi wa vha zwone. A vha athu
divha zwine wa vha zwone, fhedzi ri nawo. Amene. Ndi zwone.
A hu na muthu a no divha uri mudagasi ndi mini. Vha kona u
u langa, u u ita uri u funge, u ita uri u fthise, u ita uri u shume.
Fhedzi u—u bveledzwa nga mitshini, zwipida zwivhili zwi tshi
mona zwothe nga ndila heyo. U bveledza zwenezwo, huno hezwo
ndi zwone fhedzi zwine vha divha. U do nea tshedza, nahone u
na maanda ngomu hawo.

112 Huno uyo u fana na Muya wa Mudzimu. Musi ni tshi wana
tshipida tshithihi, ndi inwi, huno tshinwe tshipida ndi Mudzimu;
huno na ita uri zwi mone zwothe nga ndila heyo, u do ni itela
tshinwe tshithu. Ndi zwone. U do nea Tshedza. U do nea Maanda.
A ni divhi zwine Wa vha zwone, nahone a ni nga vhuyi na divha
zwine Wa vha zwone, fhedzi ni a divha musi No u wana. Hetsho
ndi tshithu tshi re na vhutanzi. Nahone ndi Wanu. Ndi wanu. Ndi
vhutanzi. Ndi zwone.

Naa tshila tshedza tshi sumbedzani? Hu na vhutanzi. Ndi
tshedza.

Zwino dzhielani nzhele hezwi. Zwino, a ni divhi zwine Wa
vha zwone.

113 Fhedzi havha vhathu vho ri, “Zwo luga,” vho. . .vho amba
tshithu tshithihi tshine vha divha, “ri a divha uri a vha
divhi tshithu.” Ho engedzea “dzinatsi” ni a vhona, vhunga
Mudzheremani mutuku o amba uri o vha o tou ralo. Ni a vhona?
Vho ri, “A vha divhi tshithu nahone a vho ngo funzea. Fhedzi vho
vha vhe na ula Murei wa khovhe, ula Muvhadi fhasi henengei, a
no pfi Yesu, ndi do ni vhudza, ngauri vha khou ita zwithihi na
zwine A ita.”

114 Hezwo ndi zwine Muya Mukhethwa wa vha zwone, ndi Yesu
o no tshila ngomu ha murei wa khovhe a songo funzwaho,
muvhadi, kana e mini, mureri a songo funzwaho, naho hu tshi
nga vha mini. Ndi munna ane a {oda u vha a songo funzwaho
siani la zwithu zwa shango, huno a tendela Yesu u dzhena khae,

Muya wa Mudzimu, luswayo, Muimeleli. Ha londi u dzhielwa
ntha; tshithu tshine a toda fhedzi ndi Mudzimu.

115 Musi Mudzimu a tshi khou dzudzanya, O ri, “Vhoinwi
Vhalivi nothe, Ndo ni vhidzela nnda nahone nda ni ita
vhotshifhe. Huno vharathu vhanu vhothe, vhanwe, tshakha dza
fumi-mbili na...dzinwe tshakha dza fumi-nthihi dzi do ni
bvisela tshafumi.”

“Musi, ni tshi wana zwirundu zwa tahe zwa maapula,
shululelani tshirundu tshithihi kha Vhalivi. Musi ni tshi khadela
nngu dzanu vhukati ha ho—holo fhano, dzhiani nngu ya
vhufumi. A thi londi naho i thukhu, kana khulwane, yo nonaho,
kana i sa divhalei, heyo ndi ya Vhalivi.

“Zwino, Vhalivi, musi ni tshi wana hezwi zwothe, zwenezwo
ni bvise tshafumi, na inwi-vho, kha Murena. Ni ita tshidzimu
tsha u kumedzela; zwidzimu zwa mitendelo, zwidzimu zwo
fhambanaho. Ni bvisele Murena tshafumi.”

116 A ri, “Mushe, u itela tshipida tshau, Ndi wau.” Yawee,
nnenne! A ri, “Ndi mukovhe wau u fushaho.”

Huno izwo ndi zwine Muya Mukhethwa wa vha zwone kha
Tshivhidzo namusi. Masetha na musuku a thi na, fhedzi ndi na
Mukovhe u fushaho. Haleluya! Pfunzo, ndi kondelwa u vhala
Bugu heyi, fhedzi ndi na Mukovhe u fushaho. Ndi zwavhudi.
Digirii ya dokotela, a thi na na nthihi zwayo; dziPh.D kana
dziLLD, kana tshinwe tshithu-vho. Fhedzi hu na tshithu tshithihi
tshine nda vha natsho, Mukovhe u fushaho. Itsho ndi tshone
tshipida tshine nda tshi toda. Itsho ndi tshone tshipida tshine
Mudzimu o toda ni tshi vha natsho. Latani izwi zwithu zwo
salaho zwa kale kule, u dzhielwa ntha hothe na zwinwe-vho,
huno ibvani nahone ni wane Mukovhe u fushaho wa Mudzimu.

117 Ngauri, zwine na vha nazwo zwa lino lifhasi, ni do zwi sia
fhano musi ni tshi fuwa. Fhedzi arali ni na uyo Mukovhe u
fushaho, zwa vhukuma U do ni takulela ntha. Ri dzula ri tshi
dzhia ndinda-khombo, namusi, u nea muvhulungi. Kha ri wane
Mukovhe u fushaho wa Mudzimu, huno ri wane Mu-Isa-Ntha
vhudzuloni ha mu-isa-fhasi. Ni a divha, vhothe vha a shuma.

118 Zwino kha ri vhone.

...vho no vhofhololwa, vha ya kha tshigwada tsha
havho, . . .

Hu si ngei murahu kha vhotshifhe. Vhonani, hezwo zwo
sumbedza uri vho vha vhe Nawo. Vho vha vha sa khou vhuyelela
kha tshila tsha kale, tsha u rothola, tsho doweleaho hafhu, hai,
vho humela murahu vha ri, “Zwino vhonani haftha zwe vha ri
ita!” Hai, hai. Vho vha vhe na tshigwada tsha havho. Ho vha
hu tshi tou vha na vhane vha todou swika fumi-mbili henefho,
fhedzi itsho tsho vha tshi tshigwada tsho edanaho, tsho dadzaho
tshanda zwituku.

.. .vho no vhofhololwa, . . .

Nga murahu ha musi vho no vha rwa nahone vho no vha
shushedza, vha ri, “Arali na vhuya na lovhedza Dzinani la Yesu
hathu!” Kana, yawee, ndo vha ndi tshi amba. . .Zwo luga, ndi
zwone. Ni a vhona? “Arali na vhuya na rera Dzinani la Yesu
hathu, zwothe zwine na ita, ri do ni wana!”

119 Vha ri, “Whew, uho ndi u shushedzwa huhulu. Kha ri ye kha
vhanwe vharathu.” Oo, heyo ndi yone ndila. Hu na maanda kha
vhuthihi. Hu na maanda kha vhuthihi. Vha ri, “Kha ri tou ya kha
vhanwe vharathu ri fodisise zwine ri nga ita.”

120 Zwino vhothe vha kuvhangana vha anetshelana tshenzhemo
dzo fhambanaho.

...vho no vhofhololwa, vha ya kha tshigwada tsha
havho, huno vha vhiga zwothe zwe vhotshifhe vhahulu
na vhone vhahulwane vha vha vhudza.

Huno musi vho no di pfa izwo, vha isa maipfi avho ha
Mudzimu mbilu i nthihi, . . .

Zwino thetshelesani zwe vha amba. Mu sedzeni, vha sedzeni,
ni sa do ya murahu na ri, oo, tshinwe tshithu nga ha, “Oo Murena,
ndi a disola nga maanda. . .” Hai. Vho vha vho no tshidzwa. Vho
vha vho dala Muya. Vho vha vhe na Vhutshilo Vhu Sa Fheli.

.. .vha isa ipfi lavho ntha. . .mbilu i nthihi, huno vha
ri, Murena, iwe u Mudzimu, . . .

Amene! Hezwo ndi tou zwi funa, Murathu Palmer. Hezwo ndi
a zwi funa.

...iwe u Mudzimu (hezwo ri a zwi divha) we a ita
matadulu, na lifhasi, na lwanzhe, na zwothe zwi re
khazwo:

We nga mulomo wa mulanda wau Davida. . .wa7i,. . .

121 Zwino sedzani, ni khou do humela murahu, na ri, “Zwino,
ari...” Zwino ni a bva na ya hangei na ri, “Zwo luga, zwino,
Murena, zwino lindela lwa tshifthinganyana hafha. Vha khou tou
nkhoya tshothe!” Naa Ho ngo ri vha do zwi ita?

“Vhothe vhane vha tshila nga u ofha Mudzimu nga Kristo
Yesu vha do tovholwa.”

“Zwo luga, ni a divha, mune wanga o mmbudza uri arali o
fasha...” Naa a vho ngo ri vha do amba izwo? “Zwo luga, ni a
divha, vho nkokodzela khothoni linwe duvha, malugana Nawo.”

122 Naa Ho ngo ri, “Ni do diswa phanda ha mahosi na vhavhusi,
nga nthani ha Dzina Langa. Ni songo elekanya uri ni do ri mini,
ngauri a si inwi ni ambaho”? Izwo ndo zwi vhona zwi tshi bvelela
mulovha. “Ndi Muya Mukhethwa u dzulaho ngomu hanu; U do
ni ambela.” Ni a vhona, “Ene.” Ndi zwone. Zwo luga. “Ni songo
elekanya uri ni do amba mini.”

Murena, nga. . . We nga wau. . .mulomo wa mulanda
wau Davida wa ri, Mulandu vhahedeni vho sinyukana,
na vhathu vha tshi elekanya tshithu tshi sa ri tshithu?

Mahosi a lifhasi o takuwa, na vhavhusi...vho
kuvhanganela u lwa na Murena, na Kristo wawe.

...nangoho, Murena, u Ilwa na nwana wau
mukhethwa Yesu, we iwe wa mu dolisa, Herode
khathihi, na Pontio Pilato, na Vhannda, na vhathu
vha Israele, . . .vha kuvhangana huthihi,

U ita tshinwe na tshinwe tshe tshanda tshau na
ngelekanyo yau zwa dzula zwo dzudzanywa uri zwi do
itwa.

Yawee, nnenne! Hezwo ndi a zwi funa. “Murena, vha khou ita
tshenetsho tshe Wa ri vha do ita.” Naa Bivhili yo ri mini?

Maduvhani a vhutfhelo, hu do da vhagodi, vhazuwi,
vhadzia-u-ditongisa, vhane vha funa u diphina u fhira
u funa Mudzimu;

...vha sa vhofhiwi navho fhungo la vha hone,
vhasumeleli, vha sa divhofhi,...vhavhengi vha vha re
vhavhuya,

Vhane vha vha na tshifanyiso tsha u nga vha ofha
Mudzimu, fhedzi vha tshi landula. . .

A vho ngo vhuya vha ya hangei ntha nahone vha wana
Maanda, “nga murahu ha hezwi Muya Mukhethwa wo da
kha inwi.”

Vhane vha vha na tshifanyiso tsha u nga vha ofha
Mudzimu, fhedzi maanda aho vha tshi a landula: vho
raloho sendelani kule havho.

Hezwo ndi zwine Muya Mukhethwa wa vha zwone. Ni
a vhona?

.. .zwo dzudzanyelwaho . . .u itwa.

. . .2wino, Murena, vhona mishushedzo yavho: huno—
huno nea vhalanda vhau, uri ri kone u amba ipfi lau ri
na mbilutshinna,

0o, hezwo ndi a zwi funa! Bvisani helo shambo la kale la u
tama, huno ni dzhenise shambo ]a vhukuma la mutodo ngomu
heneftho. Zwino sedzani hafha.

...7i kone u amba maipfi au,
Nga u onyolosa tshanda tshau uri tshi fhodze; . . .

Oho murathu! Madimoni ha fi, fhedzi Muya Mukhethwa na
wone a u fi. Ni a vhona?

...nga u onyolosa tshanda tshau wuri tshi fhodze;. . .
uri zwiga na zwimangadzo zwi itwe nga dzina la nwana
wau mukhethwa Yesu.

Ni a vhona zwe vha vha vha tshi fatisana nga hazwo, a ni
zwi vhoni? Vha khou ita zwenezwo zwithihi namusi, fhedzi na
zwitukutuku a zwi iti zwivhuya.

Huno musi vho no rabela, fhethu he vha vha vho
kuvhangana hone ha dzinginyea; huno vhothe vha dala
Muya Mukhethwa, huno. . .vha amba ipfi la Mudzimu
vhe na mbilutshinna.

123 Whew! Nnenne! Vho wana tshinwe tshithu musi vho ya ntha
hangei, kani a vho ngo wana? Pfulufhedziso yo ri hezwo ndi
zwine Muya Mukhethwa wa vha zwone, u ni nea mbilutshinna, u
ni nea khuthadzo, uni swaya, uni nea tshiga. Yawee, nnenne!

124 Thetshelesani. Oo, ndi tama ngavhe ro vha ri na tshifhinga,
ro vha ri tshi do tsa na Filipi ra ya kha Vhasamaria. Kha
Mishumo 8:14; vhoinwi nothe vhane na khou zwi nwala fhasi.
Vho vha vho no tanganedza dakalo lihulu, vho vha vho no di
vha na phodzo khulwane, fhedzi vho vha vho no lovhedzwa
Dzinani ]la Yesu Kristo. Fhedzi vho rumela ngei Yerusalema, u
wana Petro; o tsela fhasi nahone a vhea zwanda khavho, vha
tanganedza Muya Mukhethwa. Mishumo 8:14.

125 Vhannda, ho vha hu na munwe ane nga dzina a pfi Koronelio.
O vha e munna a mangadzaho, a tshi bvisa zwafumi, a tshi
fhatela vhathu dzisinagogo, a tshi thonitha Mudzimu, a tshi
ofha Mudzimu; munna wavhudi, Mupuresbiterieni o lugaho,
Mumethodisi, Mubaphuthisi, kana tshinwe tshithu, vhonani,
munna wavhudi nga maanda. Fhedzi linwe duvha, Mudzimu
o ri, “Ndi munna wavhudi; ngauralo Ndi khou do mu rumela
mutanganoni. Ndi do tea u wana mureri wanga hangeno nda mu
vhudza nga Hawo.” Zwo luga.

Zwo ralo a vhona bono, le la ri, “Tsela Yope, huno u do
wana munwe a no pfi Simoni, musuki wa marevho. Huno hu na
muthihi, Simoni Petro, ngomu henefho. Mu tendele a de ngeno; u
do u sumbedza ndila, ngauri o tanganedza tshinwe tshithu.”

126 Musi Petro o ima ntha henefhala...Huno Koronelio o vha
a tshi khou ya u luvha uyo mureri. O vha a tshi khou ya u ralo.
Fhedzi Petro ori, “Takuwa. Ndi muthu u fana na iwe.”

“Musi Petro a tshi kha di amba ayo Maipfi,” a uri vho
humela murahu hani, u rangani kha. . . Zwithihi na zwine nda
khou amba nga hazwo, nga ndila ye Mudzimu a fulufhedzisa
u shulula Muya Mukhethwa. “Musi a kha di amba aya Maipfi,
Muya Mukhethwa wa wela khavho.” Whew! Ee. Hezwo ndi
zwine Muya Mukhethwa wa vha zwone, uri Ndi wa nnyi. Zwa
vhukuma. “Huno vhothe vha dadzwa Muya Mukhethwa.”

127 Zwino dzhielani nzhele kha Vhaefesa, ho vha hu na murathu
wa Baphuthisi. Tsha u thoma o vha e ramilayo, o nakelelaho,
munna o talifthaho, a divhaho mulayo; munna muhulwane,
tshikola. Linwe duvha a mbo di vhala Bivhili, huno a pfa zwauri
hu do da munwe a no pfi Mesia. Musi o no ita izwo, mulandu, a

thoma u pfa nga ha uyu Yesu, huno a ri, “Ndi a tenda tshothe.
Huno ndi a bula lutendo lwanga zwi khagala zwauri Yesu ndi
Kristo, Murwa wa Mudzimu.” O vha Mubaphuthisi wa vhukuma.
A mbo di ri, “Ndi a bula zwi khagala uri Yesu ndi Kristo.” O
zwi ita nga maandesa lwe Mudzimu a mu vhidzela tshumeloni.
Mudzimu u do dzulela u amba na mbilu ya ngoho.

128 Huno ho vha hu na muiti wa madennde mutuku wa kale
henengei thasi a no divhea nga dzina ]la Akwila na Prisila, munna
na mufumakadzi. Vho vha vhe vhaiti vha madennde. Mishumo
ndima ya 18, i ni vhudza nga hazwo. Paulo, vho vha vhe khonani
dzawe. Vho tanganedza Muya Mukhethwa vhe fhasi ha zwanda
zwa Paulo na pfunzo yawe.

Vho zwi pfa zwauri ho vha hu na mvuseledzo henengei, nga
u ralo vha ya. Ho vha hu na vhane vha todou swika fumi kana
fumi-mbili vho i dzhenelelaho. Ngauralo o ya henengei u i vhona,
huno o pfa uyu mureri a tshi rera, u fulufhedzea ha mbilu yawe.
Ari, “Ni adivha, ndi a tenda uri u do pfa Mathungo-ngoho.”

Ngauralo nga murahu ha musi tshumelo yo no fhela, a mu
vhidzela murahu ha dennde, huno a ri, “Vhona, ri na murathu
mutuku o lapfaho u todou swika hafha, Muyuda wa ningo
thukhu i no nga huka, huno, fhedzi a tshi da ngeno, u do ni funza
Ipfi la Mudzimu, nga ndila i pfalaho.” Zwo luga, nga murahu ha
tshithinganyana. . .

129 Paulo o vha e dzhele nga tshenetsho tshifhinga. Fhethu hu
shavhisaho kha mureri wa tshizwinozwino, kani ho vha hu sa
do ralo? Fhedzi o vha e dzhele, huno Murena o ita uri a vhe
ngomu henefhala. Ngauralo nga murahu ho da mudzinginyo, wa
dzinginyisela dzhele fhasi, a dzhia mulindadzhele na muta wawe
a vha lovhedza vhothe, Dzinani la Murena Yesu, huno a tuwa, a
da ngeno.

Huno o vha a kha di bva u pandela diabolo kha musidzana

mutuku, henengei fhasi a tshi khou amba nga ha mashudu.
Huno, zwenezwo, vho vha vha tshi ita tshelede nnzhi ngae,
ngauralo a tou tana bindu lavho livhi, ngauralo vho mbo di
mu valela dzhele nga nthani hazwo. Huno Murena a dzinginyisa
dzhele, ngauri o vha e na tshigwada tsha vhathu henengei u pfa
Mafhungo-ngoho. Ni nga si vhofhe Ipfi ]a Mudzimu. Hu na. ..
A hu na ndavha uri mini, ni nga si kone. Ni nga si kone u zwi
ita lini.
130 Ngauralo o mbo da henefhala he uyu munna a vha e hone.
Huno Akwila na Prisila, khamusi vho vha vhe na dzisangwedzhi.
Huno nga murahu ha musi sangwedzhi dzo no liwa, vha ri, “Ri
do ya ngei mvuseledzoni.”

Paulo o dzula henefhala murahu o fara tshiambaro tshawe
tshituku, nahone o thetshelesa uyu mureri wa Baphuthisi a
tshi rera.

A ri, “Ndi zwavhudi, zwine na rera, fhedzi hu na zwinwe
zwinzhi Zwawo.” A ri, “Ndi fodou ni vhudzisa mbudziso,
Dokotela Apolo. Naa no no tanganedza Muya Mukhethwa tshee
na tenda?”

“Oho,” a ralo, “a ro ngo zwi divha uri kana u hone. Ni khou
amba mini, nga ha ‘Muya Mukhethwa’? Ri vha Baphuthisi.”

Ari, “Nizwi divha hani uri ni vha Baphuthisi?” Ni a vhona?

“Zwo luga, ro lovhedzwa. Ri divha ndovhedzo ya Yohane
thedzi.”

A ri, “O lovhedzela fhedzi tshanduko, a tshi ri hu ‘tendwe
Uyo ano do da, ane a vha Yesu Kristo.”

Musi a tshi pfa izwi, vha dovha vha lovhedzwa, Dzinani
la Yesu Kristo. Huno Paulo a vhea zwanda zwawe khavho,
Muya Mukhethwa wa da khavho, huno vha amba nga ndimi vha
porofita. A ri, “munwe na munwe,” zwino.

131 Zwino ri zwi ita hani? Ndi todou ni vhudza tshinwe tshithu,
zwenezwo ndi...Ri do vala, ngauri, ndi, ndo ni vhudza uri
ndi do ni vhofholola nga u tavhanya. Ni a divha zwine Muya
Mukhethwa wa vha zwone. U itela Lunwalo lwa u fhedzisela
madekwana ano. ..Ndi na linwe buto hathano, fhedzi ri do tea
u li litsha. Kha ri vule kha Vhakorinta vha U thoma 12. Huno
zwenezwo ri do lu vhala holu, huno zwenezwo ra—ra do vala.
Zwo luga. Vhakorinta vha U thoma, ndima ya 12.

Ndi vhangana vha no tenda pfunzo ya Paulo Mukhethwa?
[Tshivhidzo tshi ri, “Amene.”—Mudz.] Zwa vhukuma! O ri, kha
Vhagalata 1:8, “Arali Murunwa a funza tshinwe tsha thungo, mu
litsheni a vhe o senwaho,” hu si mureri. “Arali Murunwa a bvaho
Tadulu a tsa huno a funza tshinwe tsha thungo; mu litsheni a vhe
o senwaho.” Vhonani, ni songo vha na mushumo nazwo.

132 Zwino sedzani hezwi, Vhakorinta vha U thoma 12. Ndi—
ndi vhangana vha no divha uri ri tea u vha kha Kristo uri ri
kone u dzhena mvuwoni, ngauri ndi Muvhili Wawe we Mudzimu
a fulufhedzisa u u vusa? [Tshivhidzo tshi ri, “Amene.” —Mudz.]
A hu na inwe ndila. A hu na na inwe ndila, arali ni nga nnda
ha Kristo.

Ni nga di sedza murahu hafha na tenda Khae, na ri, “Zwa
vhukuma, ndi a Mu tenda. Ndi Murwa wa Mudzimu.” Ndi
zwavhudi, murathu wanga, ndo diimisela u khada tshanda
tshanu musi ni tshi amba izwo. “Ndi tenda Khae. Ndi do Mu
amba sa Mutshidzi wanga.” Hezwo ndi zwavhudi, fhedzi a ni
athu vha Khae. “Ndi do khadana na mureri. Ndi do bula zwivhi
zwanga.” Na zwenezwo a zwiho Khae.

133 Zwino sedzani, vhonani zwe Paulo a amba, uri ni dzhena
hani kha Kristo. Ni khou ya u divhea hani sa u ruba? Abrahamu,
vha nea tshiga. Thetshelesani hezwi zwino, Vhakorinta vha U
thoma, ndima ya 12, huno kha ri thome nga ndimana ya 12.

Vhunga muvhili u muthihi, nahone u na mirado
minzhi, huno yothe. . .mirado ya uyo muvhili muthihi,
i minzhi, ndi muvhili muthihi: ngauralo na Kristo o tou
ralo. (Ho ngo fhandekana. “Muthihi!”)

Thetshelesani. “Ngauri nga tshivhidzo tshithihi”? Ndi
vhangana vha no khou vhala nga murahu hanga? “Nga u
khadana luthihi”? “Nga madi mathihi”? Hai. Zwenezwo munwe
muthu o khakha.

“Nga Muya muthihi!” Naa ndi danzi? Ndi, “Muya
Mukhethwa,” zwenezwo-ha. Ni a vhona?

.. .nga Muya muthihi rothe ro lovhedzelwa muvhilini
muthihi, kana ri Vhayuda kana Vhannda, kana 7o
vhoxwa kana ro vhofhololwa; huno rothe ro itwa uri ri
nwe kha Muya muthihi.

13¢ Muvhili wa Kristo ndi Muya muthihi, hune murado munwe
na munwe, u bva Pentekoste u swika tshifthinga tshino, u nwa
Veine yeneyo nthihi ntswa, Muya Mukhethwa wonoyo muthihi,
u tshi bveledza mvelele dzenedzo nthihi. Ri zwi ita hani? “Nga
Muya muthihi.”

Ndi vothi lo vuleaho la Mudzimu, Muya Mukhethwa. Uyo ndi
mini? Ndi vothi ]o vuleaho la Mudzimu. Ndi tshiga. Ndi luswayo.
Ndi Muimeleli. Ndi Mupfumeleli. Ndi vhutanzi. Ndi vhuawelo.
Ndi mulalo. Ndi vhudi. Ndi phodzo. Ndi Vhutshilo. Ndi—Ndi
vothi lo vuleaho la Mudzimu kha zwithu hezwi zwothe. Ndi vothi
lo vuleaho la Mudzimu kha Kristo, lirena. . .

Mudzimu o sumbedza uri O vusa Yesu vhafuni, huno avho
vho faho vhe kha Kristo Mudzimu u do vha disa Nae kha
mvuwo. “Ni songo pfisa Muya Mukhethwa vhutungu we na
swaiwa ngae kha Kristo u swika duvha la thengululo yanu.”
Whew! Ndi vhangana vha no zwi tenda? [Tshivhidzo tshi ri,
“Amene.”—Mudz.]

135 Kristo ndi mini? Muya Mukhethwa ndi mini? A si tshithu
tshine vhathu vha tshi sea. Ndi tshithu tshine vhathu vha tshi
sea; fhedzi a si tshone, kha mutendi.

Kha a sa tendi! Ndi tama ngavhe ndo vha na vhege mbili
kana tharu ndapfu, ndo vha ndi tshi do tama u dzhia vhusiku ha
matshelo huno nda ni vhudza zwine Wa vha zwone kha a sa tendi.
Edzonu ri ndi thirele phanda, lwa tshifthinganyana. Ndi tshisolo.
Ndi tshifu. Ndi tshikhukhuliso. Ndi lufu. Ndi u khaukana ha U
Ya Nga Hu Sa Fheli na Mudzimu. A thi tou kona u humbula nga
ha zwithu zwine Wa vha zwone kha a sa tendi!

136 Elelwani, mvula yeneyo nthihi ye a sa tendi a i hoya, yo vha
yeneyo mvula nthihi ye ya tshidza Noaxe na muta wawe. Ni a
vhona? Muya wonoyo muthihi, Muya Mukhethwa une vhathu
vha khou u hoya nahone vha ri u “a penga, nahone vha ri
ndi tshigwada tsha dzinatsi, Ndi tshipengo,” Ndi tshenetsho



36 IPFI LO AMBIWAHO

tshithihi tshine tsha do Takulela Tshivhidzo Tadulu huno wa
Tshi isa ntha maduvhani a vhufhelo; wa disa khathulo kha a
sa tendi. Ndi zwone. Hezwo ndi zwine Muya Mukhethwa wa
vha zwone.

137 Vha mashudu ndi vhenevho. ..Ndi nga amba hezwi, nga u
fulufhedzea ha mbilu yanga. Mashudu vhane vha pfa ndala na
dora Yawo, ngauri vha do dadzwa.

138 Vhusiku ha matshelo ri khou ya u amba nga ha uri hani,
zwine Wa ita musi U tshi da.

139 Zwino, ndi vhangana ngomu hafha vhane vha takalela u
tanganedza Muya Mukhethwa, huno na foda munwe muthu a
tshi ni rabelela, uri ni vhone Tshedza?

Ni a divha “zwine Wa vha zwone.”

Zwino, vhusiku ha matshelo, ri khou ya u dzhia, “zwine
Wa ita.”

140 Zwenezwo vhusiku vhu tevhelaho, ndi, “U tanganedzwa
hani.” Zwenezwo ri khou ya u ramba, ri vhe na vhathu vha
no gudiswa fhano, huno vha ye ngomu pherani vha dzule
henetho, arali zwa fhira Khushumusi, zwo luga, u swika Muya
Mukhethwa u tshi da. Ri khou ya u Li vhekanya u ya nga ha
mutheo u pfalaho, wa Bivhili. Ri khou ya u U vhekanya nahone
ra U wana nga ndila ye Mudzimu a u fulufhedzisa, nahone Wa
da u rangani. Ndi zwine ra vha fhano u zwi ita. Ndi. ..A zwi na
ndavha uri tshinwe tshi ri mini, ri. . .

Ipfi la Mudzimu ndi. . .li na vhupfiwa hothe mbiluni yanga.
Ndi zwone. Huno ndo toda zwe Mudzimu a mmbetshela zwone.
Arali hu na tshinwe hafhu, vula Litadulu, Murena, ngauri mbi—
mbilu yanga yo vuletshela tshone. Ndi zwone.

141 Ndi vhangana vha no U toda? Zwino imisani tshanda tshanu,
ni ri, “Nthabeleleni.” Zwino, musi no di ralo, zwanda zwanu
zwi ntha.

Khotsi wa Tadulu, ro funza tshifhinga tshilapfu. Fhedzi
Muya Wau u fhano. Hu na zwanda zwi re muyani zwino. Huno
vha a divha zwine Wa vha zwone, vha divha zwine Muya
Mukhethwa wa amba zwone. Ndi a rabela, Mudzimu, zwauri
phanda ha musi hoyu mutangano u tshi fhela, tshanda tshinwe
na tshinwe ngomu haftha tshi do ya ntha u sumba uri vho U
tanganedza. Zwi tendele, Murena.

142 Ri a vha rabelela. Ri humbela uri U vha fhatutshedze, na
u vha nea tshililo tsha mbilu dzavho. Vhona zwanda zwavho,
Murena. Vha a U funa. Vha a U toda. Vha a zwi divha uri vha nga
si kone u ya...Vhusiku ha matshelo, arali U tshi do mpfarisa,
Murena, ri nga zwi bvisela khagala Lunwaloni zwauri vha nga si
vhuye vha Takulelwa Tadulu vha si Nawo. Ngauralo ndi a rabela,
Khotsi, uri U do vha pfisa ndala na dora, uri vha kone u dadzwa.

Ndi vha kumedza Iwe zwino, Khotsi. Huno, phathutshedzo idzi
dzi tendele, ri tshi zwi humbela Dzinani la Yesu. Amene.

Ndi a Mu funa, Ndi a Mu funa
Ngauri O ranga u funa nne

Huno O rengulula u tshidzwa hanga
Murini wa Khalivari.

143 Ndi toda u amba hezwi phanda ha musi ri tshi imba hafhu.
Ndi toda u tangana na tshigwada tsha vhafunzi hafha lufherani,
vhusiku ha Lavhutanu, phanda ha musi tshumelo i tshi thoma,
ni a vhona, vhusiku ha Lavhutanu. Ndi. . .

Ni a zwi vhona zwine nda khou lingedza u ita? U sumbedza
zwine Wa vha zwone, ndila ya u da Khawo na zwine wa tea
u thonifhiwa; zwenezwo a ni khou da ni bofu, ni tshi da na
gekhana na tshinwe tshithu. Ndi zwe ngazwo ndi sa vhuye nda
zwi humbela madekwana ano. Ndi toda ni tshi divha zwine Wa
vha zwone. Ndi pfulufhedziso. Ndi luswayo. Ndi Muimeleli. U
zwinwe-vho.

Zwenezwo, vhusiku ha matshelo na vhusiku vhu tevhelaho,
ri do mbo di thoma nga zwenezwo, u bva henefho u ya phanda, u
swika U tshi da. A ri londi uri zwi dzhia tshifhinga tshingafhani;
ri do dzula u swikela. Kunakisani mbilu yanu. A nga si vhuye a
U shululela mbiluni i songo kunaho. Lugani, dilugiseni, huno U
do zwi tendela.

Ndi a Mu funa, ndi a Mu funa (kha ri imise
zwanda zwashu zwino)

Ngauri O ranga u funa nne

Huno O rengulula u tshidzwa hanga

Murini wa Khalivari.

Mufunzi u kha di bva u amba, huno ri a tendelana,
zwauri vhusiku ha matshelo ri do thoma nga awara ya sumbe
vhudzuloni ha hafu u bva kha awara ya sumbe. Huno izwo zwi do
ntendela uri ndi ni vhofholole nga hafu u bva kha awara ya malo
vhudzuloni ha hafu u bva kha awara ya tahe. Nga hafu u bva
kha awara ya sumb-. . . Nga awara ya sumbe ntha ha tshithoma,
vhusiku ha matshelo, tshumelo ya nyimbo i do thoma. Ndi do vha
kha Mulaedza wanga nga hafu u bva kha awara ya sumbe.

Ndi a Mu funa,

Kha ri dzhie dugu dzashu ri Mu dzungudzele.
Ndi a Mu funa

Vundani ndowelo ya u ranga zwino!

Ngauri O ranga u funa nne
Huno O rengulula u tshidzwa hanga
Murini wa Khalivari.

Zwo luga, vhafunzi vhanu zwino, Murathu Neville. Q

